
Президентимизнинг “Оташин шоир, 
таржимон, драматург Усмон Носир тавал-
лудининг 110 йиллигини кенг нишонлаш 
тўғрисида”ги қарорини қайта-қайта ўқир 
эканман, ичимдан бир ўкирик отилиб келади. 
Бу  армон, бу қайғу ортидан 25 ёшида “халқ 
душмани” тамғаси остида қамалиб, 32 ёшида 
олис Кемероводан, гулдек умри қаҳратонлар-
да қотган шоир қараб тургандек бўлаверади. 

Оламни нозик туйғулар билан ҳис этиб, 
шеърларида, достонларида инсоният қалби-
га муҳрланиб қоладиган ушбу сатрларни ёзган шоир туҳмат-
ни қандай бошидан кечирган экан?..

Боғларга намозгар салқини тушди,

Гуллар нам баргини қайирди аста,

Офтоб ҳам сув ичар тоғлардан пастда,

Лоладек қип-қизил ўт шафақ ўчди...

Кўз тутдим, кўзларим нигорон бўлди.

О дилбар, сиймбарим, юзлари қирмиз,

Киприги кўксига соя солган қиз,

Кўз тутдим, юрагим тўла қон бўлди...

Ҳар ёзда, саратонда боғларга намозгар салқини тушган-
да мен беихтиёр  Усмон Носирнинг ушбу сатрларини ёдга 

оламан. Нам баргини қайираётган гуллар, 
тоғларнинг пастига сув ичиш учун тушиб кет-
ган офтоб  ва асрларки ошиқларни  ҳайратга 
солган  “Киприги кўксига соя солган қиз”...

Усмон Носирдан жуда катта ҳажмда 
асарлар қолмади. Аммо унинг нурли 
мисралари миллатнинг ёдида қолди. У 
ўзининг саноқли шеърлари билан мил-
лион-миллион юракларга ёғдулар сочиб, 
бемисл таъсир кўрсатди. Муҳаббат мавзу-
сида ёзган сатрлари йиллар ўтган сайин 

олтин конларидек болалаб, кўнгиллар мулкига айланди. 
Зеро,  бадиий ижоднинг салмоғи ҳаж ми билан эмас, бади-
ий-поэтик қадр-қиммати билан белгиланади. У халқнинг 
қалбида яшаб қолиш учун жаҳон адабиёти намояндала-
ри ижодидан таржималар қилиб улгурди. Ушбу мисралар 
устозлари Чўлпон, Абдулла Қодирий, Элбекларнинг ҳам 
қалблари ифодаси бўлган “Нил ва Рим” шеъридан:

Менман у қулларнинг ўлмас авлоди,

Мана, менман у қулларнинг ҳеч сўнмас ёди.

Мана, менман фалакларга лов-лов ўт қўйиб,

КЎЗИГА ОЙНИ БЕРКИТГАН ШОИР

Биз негадир чароғон юл-
дузларни олислардан излашга 
кўникиб қолганмиз. Олдимиз-
да, ён-веримизда юрган, ма-
тонат билан замонни ортидан 
эргаштириб бораётган, давр 
кайфиятини белгилаб бераёт-
ган шахс ларни  ҳар доим ҳам 
эътироф этавермаймиз. Қуйи-
даги ҳикоя яқин йилларгача биз 
билан ҳамнафас ва ҳамқадам 
бўлган ўзбек халқининг ҳассос 
шоираси ҳақидадир.

У 1947 йил 17 майда Сирдарё-
нинг Боёвут туманида, деҳқон ои-
ласида туғилган. Тошкент давлат 
университетининг журналистика 
факультетида ўқиган.

Икки яшарлигида онаси ва-
фот этгач, холаси ёш қизалоқни 
ўз бағрига олди, улғайтирди. 
“Эс-эс биламан, – деган эди у 
боқиб катта қилган онаси ҳақи-
да, – Қаршигул ая кечалари чироқ ёруғи-
да қарсиллатиб қилич солиб, пат тўқир, 
мен эса ёнида ўтириб, басма-бас патнинг 
турини чалишардим. Пат гиламнинг гу-
лини бирор жойи бузилмай чиқаётганини 
кўрган онам “ўзимни чевар қизим” деб пе-
шонамдан ўпиб қўяр ва кўнгиллари ийиб 
кетса, ўзининг бошидан кечган бир- ярим 
воқеаларни ҳикоя қилиб берардилар. Ан-
чагина асарларим, шулардан “Бир ўрим 
соч тарихи”, “Сайрам бахши айтимлари”, 
“Ҳиндикушдан нола келди” шеърларим, 

“Илинж” достоним айнан шу онаизорим 
таъсирида битилгандир”. 

Бўлажак шоиранинг илк шеърлари 
ўрта мактабнинг 7-синфида ўқиб юрган 
пайтлари туман газетасида эълон қилин-
ган. Тасодиф сабаб унинг шеърларини 
ўша даврда Ўзбекистон раҳбари бўлган 
Шароф Рашидов кўриб қолади ва вило-
ят раҳбарига бу қизни Тошкентга ўқишга 
юборишни тайинлайди ва ижодини куза-
тиб боради. Асарлари ҳақида 
фикр-мулоҳазалар билдирди.

БУ КУНЛАРГА ЕТГАНЛАР...

Президентимиз Шавкат Мирзиёев-
нинг ташаббуси билан ижод аҳли ва маъ-
навият соҳаси ходимларини мактабларга 
кенг жалб этиш мақсадида 2021 йил 20 
апрелда Ўзбекистон Республикаси Халқ 
таълими вазирлиги, Республика Маъна-
вият ва маърифат маркази, Ўзбекистон 
Журналистлар ижодий уюшмаси ва Ўз-

бекистон Ёзувчилар уюшмасининг қўшма 
қарори имзоланган эди. Мазкур қарорга 
мувофиқ, “Ижодий-маданий масалалар 
бўйича тарғиботчи” лавозимига олий ёки 

ЭЗГУЛИК БОҒЛАРИ

ўрта махсус педагогик маълумотга эга му-
тахассислар, Ўзбекистон Ёзувчилар уюш-
маси, Ўзбекистон Журналистлар уюшма-
си аъзолари тавсия этилди.

Тарғиботчи фаолиятини йўлга қўйиш 
учун қисқа вақтда катта ташкилий ишлар 
амалга оширилди. Низомлар ва режалар 
ишлаб чиқиш, фаолият кўламини белги-

лаш улкан саъй-ҳаракатларнинг бошлани-
ши, холос. Ҳар бир мактабни алоҳида ои-
лага қиёсласак, бу “оила”ларда ўзига хос 
маънавий муҳит, анъана ва қадриятлар 

бўлиши табиий ҳолдир. Тарғиботчи, авва-
ло, мактаб маънавий муҳитини зийраклик 
билан ўрганиши лозим. Ижодий-маданий 
масалалар тарғиботи мактабдаги асосий 
фанлар ва дарс жадвалидан келиб чиққан 
ҳолда олиб борилади. Ўқувчилардан бири  
кимёга, бири математикага, бошқаси эса 
тарих ва адабиётга қизиқиши, ўзининг 
севган ўқитувчилари бўлиши табиий ҳол. 
Аммо ижодий-маданий масалалар бўйича 
тарғиботчи – ҳамма кутадиган ва интила-
диган, севимли мураббий бўлиши шарт. 
Бундай мақомга эса осонгина эришиб 
бўлмайди.

Шу ўринда Мирзо Улуғбек туманидаги 
286-мактабда иш бошлаганим эсга туша-
ди. Мактаб зўр таъмирланган, ҳаммаёқ 
ораста. Тийрак ўқувчиларни, жонсарак 
ва меҳрибон ўқитувчи-устозларни кўриб 
одамнинг баҳридили очилади.“Ёшликда 
олинган билим – тошга ўйилган нақш” 
кабидир. Болажонлар мана шу ҳикматни 
билишининг ўзиёқ одамга кўтаринки  кай-
фият бағишлайди! Мен яхши ният ҳақида 
гапирдим. Эзгу, улуғ ишлар, улкан нати-
жаларнинг аввали – Яхши ниятда! Шу та-
риқа илк суҳбатимиз қўр олганди.

Мактаб, асосан, физика-математика 
фанларини чуқур ўқитишга ихтисослаш-
ган. Шу билан бирга, тарих, адабиёт, спорт 
ва техник билимларга ҳам қизиқиш кучли. 
3-синф ўқувчилари “Жажжи зукко ўқувчи” 
танловида ғолиб бўлишган экан, бадиий 
чиқишлари билан қойил қолдиришди.Ҳар 

бир синфда адабиёт мухлислари, ижодий 
машқлар битувчи ўқувчилар бор. 

Тарих ва улуғ аждодларимиз ҳақи-
даги сўзларингни жон қулоғи билан 
тинглаётган қоракўзларга боқиб, таъ-
рифлаш қийин бўлган мароқни ҳис эта-
сан, киши. Мактабда иш бошлаганимдан 
сўнг маҳаллада, кўча-кўйда каминани 
кўргани заҳоти қўлини кўксига қўйиб, 
тавозе ила салом беришидан сездимки, 
булар – бизнинг ўқувчилар! Ўз-ўзидан 
режалар туғила бошлайди: ўқувчилар-
нинг машқлари ва ижодкор устозлар 
битикларини жамлаб, ўқув йили охирида 
бир тўплам тайёрласам, нашр этиш ма-
саласи ҳам ижобий ҳал бўлар. Қисқаси, 
мактабда иш кўп ва асосийси – маъна-
вий муҳит яхши. Дилга яқин жамоа! Ҳо-
зирча ҳамма ўқитувчиларни номма-ном 
билмайман, лекин айрим кузатувларим 
бор, албатта. Директор Дилшод Абдул-
лаев ёш бўлишига қарамай, жуда ваз-
мин, муома лали йигит. Тиниб-тинчимас, 
тадбиркор раҳбар. Ўқув ишлари бўйича 
ўринбосари Равшан Хидировнинг ашад-
дий китобхон ва ташкилотчилиги – айни 
муддао. Маънавиятчи Гулистон Асадо-
ванинг иш тажрибасидан кўп нарсани 
ўрганса бўлади. Мактабда адабиётга 
қизиқиш кучли экани, шеър ва ҳикоялар 
машқ қилувчи устоз ва ўқувчиларнинг 
кўп лиги қувонарли! Ўзбекистон Ёзувчи-
лар уюшмаси томонидан мактабга 500 
дона китоб совға қилиниши, бу туҳфа 
“маънавият карвони” сифатида қабул 
қилингани, айниқса, завқли воқеа бўлди.

Пойтахтимиздаги Ёшлар ижод саройида ижодий-маданий масалалар 

бўйича “Энг фаол тарғиботчи” танловининг республика босқичи бўлиб ўтди. 

Ушбу тадбир мамлакатимизда янги маънавий-маърифий тарғибот ҳаракати 

тобора кенг ёйилаётганидан дарак беради.

Россиянинг “Ладомир” нашриётида “Ўзбек 
шеърияти антологияси”нинг дастлабки жилди 
босмадан чиқди. Ўзбекистон Ёзувчилар уюшма-
сида мазкур китоб  тақдимоти бўлиб ўтди. 

Анталогиядан XI–XIX асарларда яшаб ижод 
этган ўттиз уч нафар ўзбек шоири қаламига ман-
суб ғазал ва рубоийларнинг рус тилидаги таржи-
маси ўрин олган. Китобга “Алпо-
миш”, “Равшан”, “Кунтуғмиш”, 
“Ширин ва Шакар”, “Тоҳир ва 
Зуҳра”, “Орзигул” дос тонларидан парчалар ҳам 
киритилган. Таржималарни Николай Гребнёв, 
Сергей Иванов, Светлана Сомова, Александр 
Пеньковский каби моҳир таржимонлар, шунин-
гдек, Маргарита Алигер, Самуил Маршак, Нико-
лай Заболоцкий каби таниқли шоирларлар амал-
га оширган. “Ўзбек шеърияти антологияси”нинг 
иккинчи жилди жорий йилнинг ноябрь ойида чоп 
этилиши режалаштирилган. 

* * *

Ўзбекистон ва Озарбайжон ёш ижодкорлари 
ўртасида ўтказиб келинаётган “Нафис мажлис-
лар” халқаро онлайн мушоираси тили, урф-одат-

лари, маданияти муштарак қардош халқлар ўр-
тасидаги азалий дўстлик ҳамда адабий-маданий 
алоқаларни мустаҳкамлашга хизмат қилмоқда.

Галдаги онлайн мушоирада иккала мамлакат-
нинг навқирон ижодкорлари фаол қатнашди.

– Озарбайжонда 2022 йил “Шуша йили” деб 
эълон қилиниши муносабати билан Ўзбекистонда 

кўплаб тадбирлар ва лойиҳалар режалаштирилган, 
– деди  Ўзбекистондаги Ҳайдар Алиев номидаги 
Озарбайжон маданият маркази директори Самир 
Аббосов мушоиранинг очилиш маросимида. – Бу-
гунги шеърий учрашув ҳам XIX асрда Қорабоғда 
ўтказилган шоирлар мажлисининг давоми сифа-
тида ташкил этилмоқда. 

* * *

Низомий номидаги Тошкент давлат педагогика 
универститетида Ўзбекистонда хизмат кўрсатган 
журналист, Ўзбекистон Ёзувчилар уюшмаси аъ-
зоси, таниқли шоир, публицист Абдусаид Кўчимов 
билан ижодий учрашув бўлиб ўтди.

Тадбирда иштирок этган Низомий номи-
даги Тошкент давлат педагогика университе-
ти ректори Абдуғаффор Қирғизбоев, “Шарқ 
юлдузи” – “Звезда Востока” журналлари бош 
муҳаррири шоир Сирожиддин Рауф, адабиёт-
шунослар Қозоқбой Йўлдошев, Қурдош Қаҳра-
монов ва бошқалар А.Кўчимов ижоди ҳақида 

ўз фикр- мулоҳазаларини бил-
диришди. 

* * *

Ўзбекистон Ёзувчилар уюшмасида ўтка-
зилган навбатдаги “Хиёбон оқшомлари”да 
таниқли адиба Муҳаббат Йўлдошева, болалар 
ёзувчилари Гулноз Тожибоева ва Хуршид То-
жибоев иштирок этди. Адабиёт ихлосманд-
лари ўзбек шоирларининг гўзал шеърлари 
ҳамда хонанда Дилшодбек Лазиз томонидан 
куйланган куй-қўшиқлардан баҳраманд бў-
лишди.

Учрашув якунида Муҳаббат Йўлдошева ёш 
ижодкорларга ўзининг муаллифлик китоблари-
ни совға қилди.

Шуҳрат АЗИЗОВ

ЁЗУВЧИЛАР УЮШМАСИ ХАБАРЛАРИ

ҚИЗҒИН 

УЧРАШУВЛАР

Жиззах педагогик институти 
ва Зомин туманидаги 47-мак-
табда Ўзбекистон халқ ёзувчиси 
Муҳаммад Али ижодига бағиш-
ланган учрашувлар бўлиб ўтди. 
Тадбирларда сўзга чиққан ёзувчи 

Нормурод Норқобилов, профес-
сор Адҳамбек Алимбеков, тиббиёт 
фанлари доктори, ёзувчи Жума-
назар Бекназаров ва институтнинг 
профессор-ўқитувчилари устоз 
ёзувчининг серқирра фаолияти, 
ўзбек адабиётида тутган ўрни ҳақи-
да талаба ва ўқувчиларга батафсил 
тушунча бериб ўтдилар.

Тадбир давомида устоз адиб-
нинг асарлари асосида талаба ва 
ўқувчилар томонидан тайёрлан-
ган саҳна кўринишлари намойиш 
этилди ва шеърларидан наму-
налар ўқилди. Учрашув якунида 
устоз адибнинг янги китоблари 
таълим муассасалари кутубхона-
ларига сов ға қилинди.

МАКТАБ  САҲНАСИДА

Қарши шаҳридаги Абдулла Орипов номидаги 
ижод мактаби ҳамда 17-махсус мактаб ҳамкорлиги-
да шоир, носир ва драматург Абдулла Айизовнинг 
“Орзулар қанотида” асари асосида саҳналаштирил-
ган спекткль премьераси бўлиб ўтди. 

– Бу драмада беғубор болалик орзуларига эри-
шишни истаган ўғил-қизларнинг ҳаётда тўғри йўл 
топиш ларида муҳим омил – илм-маърифат, китобхон-

лик, музейларга саёҳат, буюк боболаримизнинг ибрат-
ли фаолияти саҳна кўринишларида намоён бўлади. 
Саҳнадаги  ёшлар ўз орзулари ҳақида ўртоқлашади-
лар ва орзуларга етишишда энг катта кўмакчи китоб 
эканини, тарихда ўтган буюк инсонлар ҳам ўз мақсад-
ларига етказадиган йўлни китобдан топганликларини 
образли ижро этдилар, – дейди ижод мактабининг 
драма  тўгараги раҳбари Актам Бойтўраев.

Гулчеҳра МАНСУРОВА

Ёшлар ўртасида китобхонликка қи-
зиқишни янада ошириш, уларни юрти-
миз тарихи ҳамда ўзимиздан етишиб 
чиққан буюк шахслар ҳаёти ва фаоли-
яти билан янада яқинроқ таништириш 
юзасидан амалга оширилаётган ишлар 
ўз самарасини бермоқда. Бу йил буюк 
давлат арбоби соҳибқи-
рон Амир Темур (1336-
1405) таваллудининг 
686 йиллиги Тошкент ва 
барча вилоятларда ав-
валги йилларга нисбатан 
янада кенг роқ нишонланди. 
Темурийлар ва бобурийлар 
даври тарихига бағиш ланган 
китоблар ва илмий асарлар 
чоп этилди. 

Яқинда “Нодирабегим” 
нашриётида нашр қилинган 
“Бобурнома”нинг лисоний жо-
зибаси инглиз таржимонлари 
талқинида” номли моногра-
фия алоҳида эътиборга ло-
йиқ. Алишер Навоий номидаги 
ўзбек тили ва адабиёти уни-

верситети доценти Зиёдахон Тешабоева 
улуғ саркарда ва давлат арбоби, муаррих 
ва шоир Заҳириддин Муҳаммад Бобур 
ижодига оид кўп йиллик тадқиқотларини 
ўқувчилар билан баҳам кўрди. Хусусан, 
“Бобурнома” ва унинг инглизча таржи-
малари, “Бобурнома”нинг Шарқ ва Ғарб 

тилларига ўгирилиши, 
бу соҳада иш олиб 
борган таржимон-
лар ҳамда чет эллик 
олимларнинг нуқта-
и-назарларини таҳлил 
қилди. “Бобурнома”-
нинг инглиз тилига 
бир нечта таржимаси-
ни таққослаш орқали 
улардаги тафовутлар-
ни аниқлашга уринган. 
Буюк асарни аслият-

дан, яъни эски ўзбек тилидан  ўгирган 
Аннета Бевериж хоним таржимаси фор-
сий тилдан инглизчага ағдарилган тар-
жимадан яхши чиққанини таъкидлайди 
ва инглизча охирги нашр, америкалик 
 В.Текстон амалга оширган таржимада-
ги ўхшашлик ва фарқларни ҳам кўр-

сатиб ўтади. Олима “Бобурнома” 
лексикаси ва фразеологик бирли-
клар таржимаси, баъзи сўзларнинг 
семантик хусусиятларини батафсил 
ифодалаган. Муаллиф бу тадқиқот 
жараёнида етук ҳиндшунос олим-

ларнинг илмий асарлари ва бобуршу-
нослик соҳасидаги ўнлаб китобларни 
синчиклаб ўрганган. 

Зиёдахон Тешабоеванинг бу илмий 
монографияси бобуршунослик соҳа-
сидаги яхши тадқиқот, маънавият ва 
илмий йўналишда ўзига хос лисоний 
жозибага эга китобдир.

Ботирали  ЙЎЛДОШЕВ,

ЎзР ФА Темурийлар тарихи

давлат музейи илмий ходими

«БОБУРНОМА»НИНГ 

ЛИСОНИЙ ЖОЗИБАСИ

Давоми, бошланиши 1-саҳифада

Оталаримнинг бошидан пойдевор уйиб,

Озодлигим обидасин қурган инсонман.

Ўша жонман, ўша қонман ва ўша шонман!

Усмон Носир миллат зиёлиларининг юрагини ке-
мираётган дарду ҳасратларни баралла айтди. У шеъ-
рий сатрларини мардлик, жасорат туйғуларидан совут 
кийган лашкарларга айлантирди, достонларида ўлим 
билмас қўшинларнинг енгилмас қўмондонига айлан-
ди. Совуқ авахтахоналарда бир тишлам муз қотган 
қора нон тишлаганда тишларидан оққан қонни зулм-
корлар башарасига ҳайиқмай тупурди.   

Лампам ёнур... 

Яраланган қанотдек оғир

Ўй босади.

Юрагимга гўё сел ёғар.

Қийналаман.

Тиришаман.

Ҳушим паришон.

Ўтмиш, ҳозир ва келажак кўринар ҳар он.

Тиришаман, бутун  кучим кўзимга келар:

Чироғимга парвонадек урилар йиллар...

Тўрт атрофим тўлиб кетар куйган қанотга.

Давр шоирни ўтдан олиб сувга, сувдан олиб ўтга 
ташлади. Бундай ҳолда ҳатто темир парчаланиб, си-
мобдек оқиши мумкин. У кучли руҳият соҳиби эди. 
Бошқа сиёсий маҳбусларнинг юртидан ўз ватандоши-
ни оқлаш учун ёзилаётган  истаклар, илтижолар, та-
лаблар ҳисобга олиниб, улар тартиби енгилроқ бўлган 
ҳудудларига кўчирилар, ҳатто бирин-кетин оқланар 
эди. Аммо биргина ўзбек шоири Усмон Носирнинг 
ортидан юборилган ёзишмалардан сўнг шоирга янада 
оғирроқ жазолар қўлланарди.

Шундай бўлдики, Усмон Носирга ўша ердаги 
қўриқчилар, врачлар ҳам яширин меҳр берар, раҳм-
диллик кўрсатарди. Унинг рус тилида ёзган шеърла-
рини ҳамширалар бошқа бўлимларга ҳам тарқатар, 
қўшиқ қилиб куйлашарди:

О, боги! Где жалость у вас к человеку?

И кто из вас слышит больного раба?

Свобода его под замком.

И жизнь под замком, и судьба!

Ўзга миллат вакиллари Усмон Носирни Шарқ-
нинг Пушкини, Лермонтови деб эъзозлашарди. Унинг 
шеър ларини қўшиқ қилиб куйлаганлар ўзини бир бор 
кўришни орзу қилар эди. Аммо кўришнинг иложи йўқ. 
Маҳбус  Усмон Носирнинг ҳужжатлар учун туширилган 
суратига боқиб биз, у мана шу қарғиш теккан кийим 
ичида ҳам шаҳзодалардек кўркамлигини ҳис қиламиз,  
аммо у суратга “Қайғу ичидаги шаҳзода” ёки “Кўзла-
рига ойни беркитган шоир” деб ном қўйиш мумкин. 

У халқнинг хотирасида “Туҳмат ботқоғидан боқиб 
турган ой” бўлиб муҳрланиб қолди. У озодлик учун 
битта ўзи совуқ ўлкаларда “Муз жанги”ни, “Лой жан-
ги”ни, “Аёз жанги”ни, “Изтироб жанги”, “Бўрон жанги”, 

“Соғинч жанги”, “Жабру ситам” жангларини ўтказди. 
Усмон Носир бу жангларнинг барида зафарлар қучди. 

Ишонинг!  У ўлиб ҳам ҳақиқат учун жанг қилишдан 
тўхтамади. У маҳкумлар кийимини кийиб қандай кураш-
ган бўлса, кафан кийиб ҳам худди шундай курашди.

Ҳамма курашлар тўхтади, урушлар тугади. Бирги-
на унинг уруши тугамади. Биргина унга отилган  ўқлар 
тўхтамади. Бу кураш то бугунга қадар давом этди.

У “Насимага деганим” шеърида ёзади:
Йўқ, ҳали ҳаммаси ўтганмас,

Кўп ҳали ҳаётда насибам.

Силлигим безарар, ҳеч гапмас,

Борини кўраман, Насимам,

Йўқ, ҳали ҳаммаси ўтганмас.

Олдимда кутадир имтиҳон – 

Мен оғир жангларда бўларман.

Насима! Бу кунги иссиқ қон,

О, балки тўкилур... ўларман.

Олдимда кутади имтиҳон!

Ўйланиб кўзингга қарасам,

Иккита денгиздай кўринур...

Насима! Ичаман рост қасам,

Оловдек ловуллаб дил ёнур,

Бахтлиман жангларга ярасам!

Усмон Носир баҳор умри жанглар олови ичида 
кечишини олдиндан башорат қилгандек. Бу жанг-
ларга яраса, албатта, ғалаба қилишига ишонган, қат-
тиқ ишонган. 2022 йил 10 февралда Усмон Носир 
оламшумул зафар қучди. Давлатимиз раҳбарининг 
“Оташин шоир, таржимон ва драматург Усмон Носир 
таваллудининг 110 йиллигини кенг нишонлаш тўғри-
сида”ги қарори қабул қилинди.

Усмон Носир “Унутмас мени боғим” деган шеъри-
да “Келажагимга  ҳомий” деб ифодалаганидек, бир 
кун она-Ватанга одил Юртбоши келиб, келажагига ҳо-
мийлик қилишига, гуллардан ҳайкал қуришига ишон-
ган ва умид қилган:

Баргдек узилиб кетсам,

Унутмас мени боғим.

Ишимни ҳурмат қилар,

Гуллардан ҳайкал қурар.

Минг йиллардан кейин ҳам

Унутмас мени боғим. 

Мана, гулларга ғарқ бўлди Усмон Носирнинг 
боғлари. Бу чаманга бир марта ташриф буюрганлар 
абадий қолиб кетиши аниқ. Янги Ўзбекистоннинг 
келажаги, Учинчи Ренессанс эгалари бу боғнинг 
мафтункорлигидан илҳом оладилар. Бу боғдан ҳеч 
қачон ноумид чиқиб кетмайдилар.  Баланд-баланд 
чўққиларни забт этиш, янги ғояларни ишга солиш 
учун руҳий қувват оладилар. Бу боғда уларга 21 ёшли 
шеърият шаҳзодаси Усмон Носир ҳамроҳлик қилади.

Зулфия МЎМИНОВА,

Ўзбекистонда хизмат кўрсатган маданият 

ходими 

КЎЗИГА ОЙНИ 
БЕРКИТГАН ШОИР

Биринчи китоби чоп этилганида у эндиги-
на 20 ёшга тўлганди. “Биринчи муҳаббат” деб 
номланган юпқагина бу китоб ўзбек адабиёти-
га янги талант қўшилганига бир ҳужжат бўлиб 
қолди. "Адабиёт илмсизлар иши эмас" 
деди ва ўша давр ўлчамлари билан ай-
тганда, “жаҳоннинг энг зўр истеъдод-
лар фабрикаси”га – Москвадаги Мак-
сим Горький номидаги Жаҳон адабиёти 
инс титутининг Олий адабиёт курсига 
ўқишга кетди. Ҳа, 25 яшар қиз сўз ахта-
риб, илм ахтариб дунё илм-фани мар-
казларидан бирига отланди.

Ниҳоят, таҳсилни тамомлаб Ва-
танига қайтди. Энди уни тўхтатиб 
бўлмасди: тинмай ёзар, ёзганлари 
эса радиода, ҳофизлар тилида ўтли 
ўланларга, дилбар қўшиқларга ай-
ланиб, қанот боғлаб учарди. “Отам, 
– деб эслайди шоира, – адабиётга 
ихлосманд одам бўлиб, ўртоқлари 
билан тез-тез йиғилишиб туришарди. 
Улар чақчақлашиб суҳбат қуриб, ки-

тобхонлик қилганларида, уйимизда тонготар 
базм бўларди. Қиблагоҳим отам китоблар 
қироатини жойига келтириб, ғалати, юракни 
ларзага келтирувчи бир хониш билан ўқирди-
лар. Ижодкор бўлиб, озгина нимагадир эриш-
ган бўлсам, бунинг учун мен аввало ўз онам 
Шарофат Хонназар қизи, отам Умматқулбой 
Худойберди ўғлининг, кейин онаизорим (хо-
ласи) Қаршигул Хонназар қизи пойига бош 
қўйиб, кўнглимни изҳор қилмоғим лозим”. 

Боёвутнинг эрка қизи “Саодат” журнали бош 

БУ КУНЛАРГА ЕТГАНЛАР...
Давоми, бошланиши 1-саҳифада муҳаррири, Ўзбекистон хотин-қизлар қўмита-

си раиси рутбасига эришди, кўплаб шогирдлар 
етиштирди. Аммо ажойиб кунларнинг бирида 
унинг бошида қора булутлар чарх урди, ишдан 
олинди, хизматлари унутилди, асарлари тақиққа 
учради...

У 2018 йили вафот этди. Шоира қайғу-ҳас-
ратда ўтиб кетди, дейиш хато бўлар – Прези-
дентимиз ташаббуслари билан 2016 йилда у 
ва  унинг оиласига муносабат кескин ўзгарди. 
Шоиранинг номи ва шаъни тикланди. Унинг 
номи ижод мактаблари, кўчаларга қўйилди, 
давлат мукофоти билан тақдирланди. Аммо 
бу пайтда қаҳрамонимиз... умри поёнида ёз-
ган бир шеърида айтганидек... кетиб борарди:  
“Чарсиллаган бир ўт ёнар ичимда, Мен 

шеър айтсам, айтмадим тил учинда. Бу 

талотўп, қув-қув, чоп-чоп ичинда, Ҳалима 

ҳам ўтиб борар, билмаслар”. Ҳа, шундай: 
14 ёшидаёқ катта адабиётга шаҳдам қадамлар 
қўйган шоира XX-XXI аср ўзбек шеъриятининг 
атоқли вакили, давлат ва жамоат арбоби... Ҳа-
лима опа эди. Ҳалима Худойбердиева эди...

Ўзбекистон халқ шоири Ҳалима 
Худойбердиева бугун ҳаёт бўлганида 
75 баҳорни қаршилаган бўларди. Шу 
муносабат билан Ёзувчилар уюшма-
сида “Байроқдек ҳилпираб вақт ке-
лаётир...” номли адабий-маърифий 
тадбир ўтказилди. Шоира ҳаёти ва 
ижодига оид китоблар кўргазмаси 
ташкил этилди.

Тадбирда Ўзбекистон Ёзувчилар 
уюшмаси раиси, халқ шоири Сиро-
жиддин Саййид, Ҳалима Худойбер-
диева номидаги ижод мактаби дирек-
тори Покиза Абдураҳмонова, таниқли 
ижодкорлар Қутлибека Раҳимбоева, 
Эшқобил Шукур, Салим Ашур, Гулжа-
мол Асқарова,  кенг жамоатчилик ва-
киллари, маданият ва санъат намоян-
далари ҳамда шоиранинг мухлислари 

сўзга чиқдилар. Улар ўзбек шеъриятига севги, 
садоқат, меҳр ва мурувват сингари самимий 
туйғуларни олиб кирган ҳассос шоиранинг ўл-
мас шеърияти ҳамда инсоний фазилатларига 
алоҳида эътибор қаратдилар. 

Тадбирда шоира номидаги ижод мактаби 
ўқувчилари томонидан бадиий композиция на-
мойиш этилди. Ҳалима Худойбердиеванинг “Бу 
кунларга етганлар бор, етмаганлар бор” номли 
китоби тақдимоти бўлиб ўтди. Таниқли санъат-
корлар томонидан шоира шеърларига баста-
ланган куй-қўшиқлар ижро этилди.

* * *
Ўзбекистон халқ шоири Ҳалима Худойбер-

диева таваллудининг 75 йиллиги муносабати 
билан юртимиз бўйлаб ўтказилаётган тадбир-
лар Сирдарё вилоятининг Гулистон шаҳрида 
давом этди. Тадбир доирасида журналистлар 
учун пресс-тур ташкил этилди. Ҳалима Худой-
бердиева номидаги ижод мактабида  ўқув-
чиларининг ижодий кўргазмалари намойиш 
қилинди. 

Зулайҳо АҲМАДЖОНОВА

   КУЗАТИШ ХОТИРАСИ 

Ҳалима ҳам ўтиб борар – билмаслар.
Ҳалима Худойбердиева

Ер остига шарқираб
Дарёлар кетиб борар,
Қизил-яшил ярқираб,
Дунёлар кетиб борар.

Қояларга қор тушар,
Қора бошга зор тушар,
Тош мойидай сирқираб 
Маънолар кетиб борар.

Товонида ўт чақнаб,
Юрагида дард чақнаб,

Виждонлардай зирқираб
Ҳаёлар кетиб борар.

Ҳалималар додида,
Абдуллалар  ёдида
Кўз ёш каби тирқираб,
Кубролар кетиб борар.

Ҳушёр бўлгил, элу юрт,
Поянгга тушмасин қурт.
Тобутларда гуркираб,
Дуолар кетиб борар.

Ер остига шарқираб
Дарёлар кетиб борар.

Эшқобил ШУКУР

Мактабда шунчаки кезиш, ўқувчиларни 
кузатиш, олис болаликда қолган қадрдон 
“шовқин”ни тинглаш ҳам мароқли. Мана, 
286-мактабда Мирзо Улуғбек тумани Халқ 
таълими бўлими томонидан “Китоб ярмарка-
си” уюштирилмоқда. Бу жойдан  шунчаки ўтиб 
кетиш қийин: ўқувчилар гулга ёпирилган аса-
ларилардек китоб танлаши, чуғурлашиб муҳо-

кама қилишлари – жуда кўнгилли манзара. 
Ўн дақиқача кузатувим натижаси шуки, Ўткир 
Ҳошимовнинг “Дунёнинг ишлари”  бир зумда 
тугади. 3-4 нафар ўқувчи “Ўткан кунлар”ни 
сўради. Китоблар дўкондагига қараганда ар-
зон нархда. Биттаси бир талай китобларни 
танлагач, сўнгра пулини чамалай бошлади, ик-
кинчиси: “Ўн икки мингга чет эл адабиётидан 
қайси китоб ларни олсам бўлади?” деб сўра-
япти. Муҳаммад Юсуф, Саид Аҳмад асарлари 
қўлма-қўл бўлиб кетди. “Ҳамид Олимжоннинг 
“Жимжитлик” романи борми?” деб сўрайди 
бирови. Бошқалари кулиб, “Жимжитлик"-
ни Саид Аҳмад  ёзган-ку!” дея тўғрилашади. 
“Асосан қандай китоблар кўпроқ сотилади?” 
дея сўрадим сотувчи опадан. “Ҳар мактабда 
турлича китобларни сўрашади, – дейди опа. – 
Бир мактабда илмий адабиётлар, қўлланмалар 
кўпроқ кетса, иккинчисида тарих ва адабиётга 
оид китобларни сўрашади. Ҳаммаси ўқитувчи-
ларга боғлиқ”.

Опа тўғри гапни айтди. Масалан, она тили 
ва адабиёт фани ўқитувчиси Санобар Бердиева-
нинг адабий суҳбатларини ўқувчилар жуда яхши 
кўришади. Устоз ўтказган эсселар танлови ҳам 
алоҳида таҳсинга лойиқ.

Бугунги ёшлар дунёқараши ва қизиқишла-
рини инобатга олиб, дастлаб “286-мактаб ижод 

олами” номли телеграм гуруҳи очдик. Ўқув-
чиларнинг ижодий машқларини ушбу гуруҳда 
эълон қилиб, зарур маслаҳатлар бериб борил-
ди. Синфларда адабиёт, ижод, журналистика, 
тарих, маънавият, ижтимоий ҳаёт мавзуларида 
давра суҳбатлари уюштирилди. Ҳатто ўқувчи-
ларни қизиқтириш учун, “олий ўқув юртларига 
тайёрланаётган юқори синф ўқувчиларимизда 
тарих, маънавият, адабиёт, мафкура ва сиёсатга 
оид саволлар бўлса, ёрдам берамиз”, дея ваъда 

бердик. Ахир, бирор савол ёки масала ечими 
устида астойдил изланаётган ўқувчини маънан 
қўллаб-қувватлаш ҳам муҳим. Асосий мақсад 
–ўқувчининг иқтидор ва салоҳиятини ўстириш, 
намоён этиш!

Ўриндошлик асосида ишловчи тарғиботчи 
– ҳар ҳафта келадиган меҳмон эмас, мактаб 
педагогик жамоасининг тўлақонли аъзоси сана-
лади. Ҳар бир иш ўз-ўзидан ривожланиб, авж 
олавермайди. “Муаммоларни ечиш”, “тажри-
ба орттириш”, “ўз ишининг устасига айланиш” 
каби босқичлардан, албатта, ўтиш лозим. Ижод 
аҳлининг синчков назари айрим мактабларда-
ги уқувсиз бошқарув ва хийлагина худбинлик 
муҳитини ҳам ошкор этгани сир эмас. Ҳарқа-
лай, яхши ният ила мактабга келган ижодкор-
ни: “Бизга тарғиботчи керак эмас, ўзимизда 
етарли”, “ҳар куни ишга келасиз”, “соат, режа, 
ҳисобот” дея саноқсиз ҳужжатлар талаб қилиш-
дек “илтифотлар” билан қаршилаш, ётқараш 
каби ҳолатлар ҳам бошида анчагина бўлган, ше-
килли, бу ҳақда Ёзувчилар уюшмаси аъзолари 
холислик ила хўб ёзишди. Бу, албатта, керак. 
Негаки, адолат ва “ҳалоллик вакцинаси”  жами-
ятнинг муҳим бўғини бўлмиш маориф тизимида 
ҳам зарур! 

Мактаб ва ижод аҳлини ўзаро яқинлашти-
риш ҳақидаги Президент ташаббуси замирида 

теран мақсадлар мужассам. Адиб ва шоирлар 
билан бевосита мулоқот, китобхонликни кенг 
тарғиб этиш, ёш истеъдодларни кашф этиш 
ва тарбиялаш, мактаб ва таълим мавзусида 
янги асарлар ёзилиши, соҳа муаммоларини 
аниқлаш, мақбул ечимлар таклиф этиш  шу-
лар жумласидан. Масалан, ўтган йил давоми-
да 286-мактабда шоирлар Бобур Бобомурод, 
Зик рилла Неъмат, Насриддин Ботиров ва 
бошқалар билан учрашувлар ўтказилди. Ёзув-
чи Ҳаким Сатторийнинг бугунги мактаб ҳаёти 
ҳақида ҳикоя қилувчи “Остона” қиссаси муҳо-
камаси ўтказилди. Буюк адиб Абдулла Қоди-
рий ижодига бағишланган суҳбатлар, айниқса, 
қизиқарли кечди.

“Энг фаол тарғиботчи” республика танло-
ви қатнашчиларининг ярмидан кўпроғи шоир 
ва ёзувчилардир. “Китоблари энг кўп нашр 
этилган иштирокчи” номинациясида Ёзувчи-
лар уюшмаси аъзоси Абдунаби Ҳамро ғолиб 
бўлди. 

Маънавият тарғиботчилари республика 
танлови дастлабки йиллик фаолиятнинг ўзи-
га хос сарҳисоби бўлди. Етти минг нафардан 
кўпроқ киши қатнашган танловнинг якуний 
босқичида 28 нафар қатнашчи 8 номинация 
бўйича тақдирландилар. Учта энг юксак ўрин-
нинг ҳар бирига икки нафардан ғолиб лойиқ, 
деб топилди. Ҳулкар Ғаффорова, Абдуваҳоб 
Зарипов, Зикрилла Неъмат, Гўзалхон Иброҳи-
мова, Наргизахон Ўринова, Собир Исматул-
лаев каби ижодкор зиёлилар ушбу ўринларга 
муносиб кўрилди. Уларга қимматбаҳо совға-
лар ва китоблар тўплами топширилди. Рес-
публика Маънавият ва маърифат маркази 
раҳбари, сенатор Минҳожиддин Мирзо таъ-
кидланганидек, ҳар бир иштирокчи ўз ишла-
ри билан Эзгулик, Яхшилик, Ижод, Гўзаллик 
номли боғлар яратишмоқда. Бу боғлар келгу-
сида, албатта, тотли мевалар беради.

Бахтиёр ҲАЙДАРОВ

ЭЗГУЛИК БОҒЛАРИ 

Давоми, бошланиши 1-саҳифада

Инсониятга беҳисоб кулфатлар 
келтирган Иккинчи жаҳон уруши 
тугаганидан буён 77 йил ўтган бўл-
са-да, унинг асоратлари халқлар 
хотирасидан ҳануз ўчмаган. Жум-
ладан, уруш йилларида ўзбек 
халқи ҳам ўз матонати ва мислсиз 
жасоратини намоён қилди. Уруш 
қатнаш чилари ва давр фожиалари-
га бевосита гувоҳ бўлган инсонлар 
орамизда оз қолди. Эрназар бобо 
Ҳасанов ана шундай инсонлардан 
бири. У киши 1924 йилда Қашқа-
дарё вилояти Ғузор туманидаги 

Совбоғ қишлоғида туғилган. Энди-
гина 18 ёшга тўлган пайтда 1942 
йилнинг қаҳратон қишида урушга 
сафарбар қилинган. Белоруссия 
фронтида, Курск, Орловск, Бо-
бровск шаҳарларини озод қилишда 
жонбозлик кўрсатди. 1943 йили 
бошидан жароҳат олиб, тўрт ойлик 
даволанишдан сўнг яна жанг май-
донига қайтган. Шу тариқа 1945 
йили Берлин ишғолигача олдинги 
сафларда жанг қилган. Германия 
таслим этилгач, яна 2 йил Дрезден 
шаҳрида хизмат қилиб, 1947 йили 

қадрдон қишлоғига қайтиб келади.
Ватанга қайтган жангчи Ўзбе-

кистон қишлоқ хўжалиги соҳасида 
самарали меҳнат қилди. Совбоғ 
қиш лоғида пахтачилик, ғаллачи-
лик жамоаси бригадири бўлиб 
фаолият олиб боради. 1951 йили 
Самарқанд шаҳрида очилган “Ра-
ислар мактаби”да икки йиллик 
таҳсилдан сўнг фаолиятини бош 
агроном, раис ўринбосари лаво-
зимларида давом эттиради. 1979 
йили “Ўзбекистонда хизмат кўр-
сатган пахтакор” фахрий унвони 
билан мукофотланди. Эл-юрт ва ўз 
дилбандлари ардоғида яшаётган 
Эрназар бобо бу йил 98 баҳорни 
қаршилади. Олти нафар фарзан-
ди, 29 нафар набираси, юзга яқин 
чевара ва эвараларга умрнинг ҳар 
кунини қадрлаш, яхшилик қилиш-
ни уқтиради. 

Эрназар бобо каби фидоий 
инсонлар бугунги ёш авлод учун 
ибрат намунасидир. Ватан, эл-юрт 
тинчлиги йўлида ўз жонини хатар-
га қўйган бундай инсонлар доимий 
эътиборда. Зеро, хотира – абадий, 
қадр – муқаддас. 

Зебо ХОЛМУРОДОВА, 

Феруза ЭРДОНОВА,

Қашқадарё вилояти 

Ғузор туманидаги 

27-мактаб ўқитувчилари

ВАТАН АРДОҒИДА

Ҳазрат Алишер Навоийнинг: “То топи-
бон хуштакаллум тузай, Сўз чамани ичра 
наво кўргузай” мисраларида ҳар бир шо-
ирнинг орзуси мужассам бўлса керак. Сўз 
чамани ичра наво кўргузмоқ қўлига қалам 
тутган ижодкорнинг нурли ниятидир.

Мазкур монографияда таниқли шоир 
Саъдулла Ҳакимнинг ижодий йўли ҳақида 
сўз юритилади. Шоирнинг шеърлари таҳ-

лил қилиниб, ижодкор бадиий маҳорати, 
асарларидаги ўзига хослик инжалик билан 
кўрсатилган.

Мазкур китоб Саъдулла Ҳакимнинг 
адабий портретини яратишдаги илк 
тадқиқот бўлгани билан ҳам ўқувчилар 
диққатини тортиши шубҳасиз. 

Китоб Ўзбекистон Ёзувчилар уюшмаси 
ҳомийлигида чоп этилган.

“Adabiyot” 
нашриёти,

2022

Адҳамбек 
АЛИМБЕКОВ

 “Сўз чамани ичра 
наво кўргузиб” 

Ашурали Боймурод шеърларини ўқиганингизда туйғулар 
самимийлигини, давр нафасини ҳис қиласиз. Шеърларда олис 
қадриятлардан тортиб бугунги замон қиёфасигача бўлган уйғун-
лик мужассам эканлигини англайсиз. Замонга ҳамнафас шоир 
Ватан суратини, ислоҳотлар шиддатини кўз олдингизда намоён 
қилишга интилади.

Беихтиёр қалбингизда соғинч, ифтихор, муҳаббат ҳислари-
ни пайдо қилгувчи оҳорли ташбеҳлар ўқувчини бефарқ қолдир-
майди.

“Ijod nashr” 
нашриёти,

2022

Ашурали 
БОЙМУРОДОВ

 “Учинчи 
уйғониш” 

Содиқжон ИНОЯТОВ

Мактабни тамомлаб, шаҳарга ўқишга 
кетишга ҳозирланиб юрган кезларим онам 
ғалати гап қилиб қолди:

– Боғнинг этагидаги эртапишар олма-
дан озгина сотиб йўлкирангга ишлатамиз. 
Хайрли бўлади, бу иш. Аканг, опанг ўқишга 
жўнашганида ҳам  шундай қилганмиз… 

Биламан, онам хийла иримчи. Айтга-
нини қилдирмагунча  тинчимайди. Отам 
саҳарлаб иккаламизни бир қоп мева билан 
шаҳарнинг четроғидаги чоғроқ бозорчага 
элтиб қўйди. Биз боргунча бозор гавжум-
лашиб қолган, савдо авжида эди. Ўрта-
роқдаги растадан жой олиб, қопнинг оғ-
зини очдик. Ёнимиздаги олдига пешбанд 
тутиб олган кекса аёл онам билан сўрашиб 
йўл-йўриқ кўрсатган бўлди:

– Қани, болам, харидорни чорла. Кеп 
қолинг, сархил олма мана бизда, де.

Бу  иш мен учун янгилик эди, индамай 
туравердим. Ноқулай-да, ахир. Хайрият, 
сал ўтмай бизнинг олдимизга ҳам хари-
дорлар кела бошлади. Энди озгина сот-

ганимизда бозорчага кириладиган жойда 
шовқин эшитилди:

– Э-ҳа, ана Типоча келди.
– Келинг, келинг, Типоча, бормисиз? 

Қўшиғингизни ҳам соғиниб қолдик ўзи…
– Сиз бўлмасангиз савдомиз ҳам қизи-

майди-да, ука.
– Қани, бир қўшиқдан бўлсин, энди.
Типоча деганлари сочлари жингалак-

ка мойил, истараси иссиққина йигит эди. 
У ораста кийинган, хушсуратгина, бироқ 
юзида қон йўқ, кўзлари мунгли, нигоҳла-
ри дардчил. Айримларнинг самимий, 
баъзиларнинг ҳазил-мазах аралаш сўз-
ларига эътибор қилмас, атрофга маҳзун 
қараб кимнидир излаётгандай, истаганини 
тополмаётганидан хомушдай эди, наза-
римда. Йигитнинг бу ҳолати кўнглингизда 
ғамгин туйғуларни уйғотарди. Юрагим ғаш 
бўлиб онамга қарадим. Унинг ҳам йигитга 
раҳми келди, шекилли, хўрсиниб қўйди.

– Опа, бу бола ким? Нега Типоча де-
йишаяпти? Исми…

– Шошмай туринг, ҳозир билиб ола-
сиз…

Бу орада бозорчанинг шаддод аёл-қиз-
лари йигитни ўраб олиб бири олиб, бири 
қўйиб гапга сола бошлаган, баъзилари 
унинг қўлига пул ё мева тутқазишарди. 
Аммо у бепарво, маъюс кўзларини ғалати 
пирпиратиб жимгина турарди. Ниҳоят, чап-
даст бозорчилардан бири киши Типочани 
қўлидан тутиб ўртага тортди.

– Қўйинг ҳофиз, буларнинг гапларига 
қулоқ солаверманг. Қани, айтинг…

Йигит сал фурсат талмовсираб турган-
дай бўлди-да, қўшиқ бошлади:

Тингликичик типоча,
Тингликичик типоча,
Сен ўзинг бир типоча,
Мен ўзим бир типоча,
Ҳааааааааай
Ҳаммалардан типоча…
Ҳайратдан денг қотиб қолдим. Қўшиқ-

нинг сўзлари ғалати, тўғрироғи, маъносиз-
дай бўлса-да, унда қандайдир эзгин оҳанг 
бор, бу оҳанг куйловчининг кўриниши-ю, 
юз-кўзига мос эди. Йигит қўшиқ 
оҳангига мос тебранар, ҳар замон-
да чап қўлини силкитар, шикаста,  
ғамгин овозда айнан бир хил сўз-
ларни такрорлар эди:

Тингликичик типоча
Тингликичик типоча…
Бояги чапдаст савдогар ҳофизни 

руҳлантирмоқчи бўлди, шекилли, қўшиққа 
мос силтаниб-силтаниб рақс туша бошла-
ди. Унга шаддод қиз, жувонлар ҳам қўши-
лишди. Бозорчада савдо тўхта-
ган, ҳамманинг эътибори ғалати 
йигитнинг ғалати қўшиғида... Ҳо-
физ ҳамон бир хил сўзларни қайта-қай-
та такрорлар, такрорлагани сайин овози 
титраб ғамгинлашиб борар, ичингизда: 
Мана, ҳозир йиғлаб юборади, деб турасиз 
гўё. Ниҳоят, қўшиқ тугади. Чапдаст киши 
қарсак чалди.

– Яшанг, Типоча, кўп яшанг. Роса маза 
қилдик, қани ҳамма атаганини чиқарсин 
энди.

Бозорчилар кўнглидан чиққанини Типо-
чага узата бошлашди. У баъзиларнинг бер-
ганини олар, айримларига қайрилиб ҳам 
қарамас, гўё уларнинг пули керакмасдай 

эди. У пулини олган кишиларни маҳзун 
овозда дуо қиларди:

– Худойим, ўқишга кириб кетгайсан…
– Бечорагина. Доим ҳаммани шундай 

деб дуо қилади, – сотувчи холанинг хўр-
синиқ аралаш овози эшитилди. – Савдойи 
худонинг эркатойи. Уларнинг дуоси ижобат 
бўлади, дейишади…

Буни эшитиб онам ҳовлиқиб қувониб 
кетди. Жон ҳолатда аёлга ёпишиб олди.

– Вой, опажон, ўзи менга керак одам 
экан. Ўғлим яқинда ўқишга кетадиган бў-
либ турибди. Айтинг, бизни дуо қилсин.

Типоча хола билан аввалдан таниш, 
шекилли, чақирган замони келди.

– Худойим, ўқишга кириб кетгайсан…
– Эй болам-ей, олтмишга 

чиқдим. Энди ўқишга кириб гўр 
бўлармидим. Ўзинг омон юрсанг 

етар. Манави ўғлимни бир дуо қилиб қўй.
У менга ғалати қаради. Пешонамга узоқ 

тикилди, кулгандай бўлди. Қўлини мангла-
йимга текизди, шунда юрагим “шув” этиб 
кетди.

– Худойим, ўқишга кириб кетгайсан…
Руҳим алланечук енгил тортиб хотир-

жам бўлдим. Бозорча аҳли йигитни куза-
тиб қўйгач, ҳаммаёқ ҳувиллаб қолгандай 
туюлди. Бояги шўх-шаддод қиз, жувонлар 
ҳам жимиб қолишди.

– Ҳай, болам-а, ишқилиб соғ-омон юр-
санг бўлди. Қараб турсанг, бинойидек йигит.

– Хола, – назаримда, онамнинг йиғлам-
сираган овози жуда узоқдан эшитилгандай 
бўлди. – Нега бу боланинг исми Типоча?

– У исми эмас. Қўшиғининг номи. Оти-
ни ҳеч ким билмаганидан ашуласини номга 
айлантириб қўйган булар. – Сўнг анча фур-
сат жим қолди.

– Бу бола, эшитишимча, шу яқин 
атроф да яшайдиган тагли-тугли, тақводор 
одамнинг фарзанди. – Онамнинг кўзла-

ридаги саволни илғаб сўз бошлади 
хола. – Айтишларича, у бир хушсурат 
қизни яхши кўриб қолган экан. Эртак-
лардагига ўхшаб, жуда қаттиқ яхши 
кўрибди. Иккаласи аҳд-паймон қилиш-

ган. Қиз кутилмаганда машҳур бир ҳофиз-
га эрга тегиб кетибди. Ҳофизлигига учган-
ми ё бошқа гап борми, билмайман. Йигит 
эса, қизни унутолмабди. Аламига мен ҳам 
ҳофиз бўламан, деб ўқишга бораверибди, 
бораверибди, аммо ҳеч киролмабди. Дар-
дини ичига ютаверган, шекилли, охири 
савдойи бўлиб қолибди, бечора. Эй, бу ҳам 
бир Худо берган дарддир-да. Тузалиб кет-
син, илойим...

Омадим чопиб ўқишга кириб кетдим. 
Қувончдан еттинчи осмонда юрсам ҳам 
кўнглимнинг бир четида хижиллик бор, 
гўё ўзимча ўқишга савдойи йигитнинг 
дуоси шарофати билан киргандай эдим. 
Чиндан-да, у пешонамга узоқ термулиб 
турди, астойдил дуо қилди ахир. Шундан-
ми, уни топиб раҳмат айтиш, миннатдор-
лик билдириб қўйиш истаги хаёлимдан 
кетмай қолди. Устига устак, кўзларида 
ғам балқиб турган бу одамга ич-ичимдан 
раҳмим келди. Хуллас, таътилга чиқиб, 

уйга келганимнинг эртаси куни бозорга 
шошдим. Қизиқ, ўша биз билан ёнма-ён 
ўтириб мева сотган хола шу куни ҳам ўз 
ўрнида экан. Мени таниди, онамни сўра-
ди. Муддаойимни айтдим.

– Типочами? – Холанинг ажин босган 
юзларига ғам соя солди, мижжаларига нам 
қуюлиб, овози бўғилди. Алланечук ёмон 
нарсани сезиб кўнглим алағда бўлди.

– Исми Маҳмуджон экан унинг, – хий-
ла жимликдан сўнг йиғлаб сўзлади хола. 
– Маҳмуджон экан. Ўн беш кунча бўлди 
қазо қилганига. Онаси сўзлаб берди, ту-
нов куни бозорга ўғлининг маъракасига 
у-бу олиш учун келган экан. Тасодифан 
танишиб қолдик, бирам йиғлади шўрлик, 
бирам йиғлади... Тавба дейман, ўлими 
олдидан ҳам ўша қўшиғини айтибди, бола 
бечора…

Ҳаётнинг аччиқ ҳақиқатидан дарду 
дунём қоронғи бўлиб кетди. Бозорчадан 
қандай чиққанимни, уйга не алфозда етиб 
келганимни эслолмайман. Кун бўйи эзи-
либ, дилхун юрдим. Энг яқин қадрдонидан 
айрилган одамдай ўксиб йиғладим. Кўнг-
лимга жуда яқин бўлиб қолган экан шу бе-
гона одам. Тунда туш кўрибман. Тушимда 
Типоча оппоқ кўйлак кийган келинчакнинг 
қўлидан ушлаб, қийғос гуллаган баланд 
дарахтнинг тагида кўзлари чақнаб, юзла-
ридан нур ёғилиб турган эмиш. Менга қа-
раб қувнаб жилмаярмиш. Олислардан ўша 
қўшиқ эшитилар эмиш:

Тингликичик типоча,
Тингликичик типоча,
Сен ўзинг бир типоча,
Мен ўзим бир типоча…

                  * * *

Чарм креслога вужудим ботиб,
Оқ, енгил қанотлар ҳақда ўйлайман.
Ҳеч қачон қўймаган ақлин йўқотиб
Ва қалби ҳаётлар ҳақда ўйлайман.

Жанговар руҳимни муте ва синиқ
Қилмоққа уринган ишлар ўлдирди!
Гарчи ниҳояси дард ва хўрсиниқ,
Юракда ўйнаган ишқлар ўлдирди!

Бу ҳасрат йўқмиди мендан олдин ҳам,
Минг йиллик фарёдлар ҳақда ўйлайман.
Умримни ютқазиб боряпман мен ҳам,
Ҳақ олдида мотлар ҳақда ўйлайман.

Ҳаётга нима ғам – у ўз ҳолича
Боғларни баҳору гулларга кўмди.
Олам яшнаётган шундай бир кеча
Онам ночор, унсиз нурашга кўнди.

Тавба-ю оҳларим етмасмикин деб,
Келмаган имдодлар ҳақда ўйлайман.
Кўзимдан тирқираб кетмасмикин деб,
Кўксимдаги додлар ҳақда ўйлайман.

                  * * *

Аввал ишқнинг шароби билан
Девонаю мастга айландим. 
Сўнгра вақтнинг суроби билан
Ҳайронаю хасга айландим 

Ва мен кетдим. Бўзлашларингдан
Эл ичра бир ташбеҳ қолганмиш: 
Қўлларингда кўз ёшларимдан
Ясалган бир тасбеҳ қолганмиш! 

                  * * *

Бир ёнда баҳорлар гуллаб ётсаю, 
Кўрки кўзларингга беҳад ёқсаю, 
Умуман, бошингга бахтлар ёғсаю, 
Бахтли бўлмоқ учун ҳаққинг бўлмаса... 

Тақдир юрагингни қилса бир гул-у, 
Гулдек ўсаверса кейин кўнгил-у, 
Сен қандай шоирсан, тилинг булбул-у, 
Булбулни тинглашга халқинг бўлмаса... 

Эй ҳаёт, азалдан сен-ку, мен-ку жим,
Нега бу ишқнинг ҳам оғзи мангу жим,
Осмонга термулиб йиғласангу жим,
Ё Аллоҳ дейишга ҳаддинг бўлмаса... 

Бир бахтли бўлмоққа ҳаққинг бўлмаса...

                  * * *

Гулу хасниям ўз эрки бор, жаноб,
Тангрининг ҳукмида – неки бор, жаноб,

Эй лўттивоз жаноб, эй кибор жаноб,
Ахир, сиздан сўраб келмайди баҳор!

Умримиз зах эди қор ва кўз ёшдан,
Не-не қаҳратонлар кечмади бошдан,
Кўзингиз қамашиб кетсин қуёшдан,
Ниҳоят толедек жилмайди баҳор!

Биллур кўзойнакни артиб, бир боқинг,
Ҳужжатларга сиғмас тартиб, бир боқинг –
Ўйлайсиз имзомга зор деб, бир боқинг, 
Ҳатто бор-йўғингиз билмайди баҳор.

Гарчи бўғзим узра бўйинбоғ таранг,
Аммо моғор босган ҳисга боғламанг,
Сиз қанча уринманг, қанча хоҳламанг,
Менинг юрагимда ўлмайди баҳор!

                  * * *

Бунча маҳзун кириб келмоқда баҳор, 
Ё менинг кўзимда хомуш ғуборми...
Мен кузлар қўйнидан чиққанимда хор, 
Ҳолимга бир зеҳн солганлар борми? 

Руҳни янгиламоқ кўклам удуми,
Дилда қолган-қутган хазон ҳидини
Шамоллар учирса бўлди эдими
Ё яна бахтимни олганлар борми?

Воз кечдим кўнглимни ўйин қилди ким,
(Ахир, арзон эмас юрагим – мулким)
Йиғлаб қолганлар кўп бўлиши мумкин, 
Аммо жим ўйланиб қолганлар борми?

                  * * *

Қўл узатдим. Салом, азизам!
Мана сизга юрак – хазинам.

Бағридаги барча сир билан,
Мендек ишққа мунтазир билан

Келиб сизни топгунича то
Уни мудом сақлаган Худо!

Ажратгунча ёлғонни чиндан
Фарёд қилар эди ичимдан...

Энди эса сиз бор, баҳор бор,
Яъни унга сал эътибор бор.

Шу бир муштдек жуссаси билан,
Андуҳ, армон, ғуссаси билан

Гоҳ исён, гоҳ тавба бўлган у,
Ишқ аҳлига Каъба бўлган у!

...Нега қўрқиб кетдингиз сиз ҳам,
Ишқ ўйинмас ахир, азизам!

Қўл узатдим. Хайр ва оқ йўл.
Айро тушгани соз бундоқ йўл!

                  * * *

Кўнглинг ёришсин деб қуёш ёқилган
Ва гуллар очилган, кулгин деб яъни...
Аммо сени гулдан гўзалроқ қилган,
Ўзи хазон гарчи, Носиржон қани?!

Нечун йиғлаяпсан кўклам қошида,
Ёп-ёлғиз қолдингми бахтли бўлгани?
Оғир соғинч кўрдим кўзинг ёшида –
Яхши, жуда яхши! Носиржон қани?!

Кўзларинг ҳаётга ўксиб тикилар...
Манглайга сургани, тавоф қилгани –
Тақвимга мувофиқ баҳор-ку келар,
Аммо бахтга қарши, Носиржон қани?!

                  * * *

Жуда жиддий тортиб борар бу ҳаёт,
Аммо севги бир нарсаки, ёдини
Қилгинг келаверар дилда эҳтиёт,

Бир бўса ва бир тарсаки ёдини...

Юрак ичра тушган титроқ ўшандай
Сен билан мангу борсаки, ёдини
Олиб ўтсанг умринг аро бир шамдай,

Унутмасанг бир лаҳзаки ёдини...

Ҳеч нимаси қолмасаю арзирли,
Ҳажри сенга аталсаки, ёдини 
Шунча азиз тутмоқ учун арзирми, 

Аммо севги бир ларзаки, ёдини...

                  * * *

Сен шам каби заъфарон тусда
Менинг умрим ёритгин мудом,
Мени эса пойингга куздай
Атай сочиб юборган Худо...

Сен деворда илуғлик қолган
Чолғу каби куйдинг беовоз,
Мен заррача илиғлик қолган
Ҳар нарсадан кутганда эъзоз...

Жоним, ҳаёт – кўҳна дард ҳамда
Дунё – ҳижрон деган иморат,
Сен умрбод ёнгайсан шамдай
Ва мен мангу куздан иборат...

                  * * *

Дераза олдига қолдир қаҳвамни,
Маркес тураверсин столда очиқ.
Тонг ёришиб кетди, пуфлаб қўй шамни,
Шундоқ ҳам умримнинг шамлари ўчиқ.

Нонуштам устига сочиқ ташлаб қўй,
Тўкиб-чайиб ташла биллур кулдонни.
Толстойга тегма, шу насиҳатгўй
Менга англатади рост ва ёлғонни.

Ғалвирнинг мингдан бир кўзи сингари 
Шаҳарнинг мингдан бир хонадонида
Ғоят маъқул бўлиб кўнгил сирлари,
Яшадим Ремаркдек жаноб ёнида...

Ҳечам ўзгармасин мана шу тартиб,
Ҳечам унутмагин азиз ёдимни.
Фақат сен қадрига етоласан деб,
Уйингда қолдирдим ўз ҳаётимни.

                  * * *

Эй сўз, ҳаддинг бил, тамом!
Кўнглимга шайтонга хос
Илм бўлиб келмагин.

Эй руҳ, муқаддас мақом!
Хазон бўлма, илтимос,
Ўлим бўлиб келмагин.

Эй ишқ, мен ерга хосман!
Аммо лойга қоргувчи
Зулм бўлиб келмагин.

Эй ғам, сендан қўрқмасман!
Лек Ҳаққа терс боргувчи
Йўлим бўлиб келмагин.

                  * * *

Ахир ўтмиш хатидасиз бор-йўғи,
Аммо ҳозир хотимасиз бор-йўғи,
Энди фақат хотирасиз бор-йўғи,
Ўтган умримизга боғлиқ одамлар.

Доим юрак озод, йўлимиз бандлик,
Шунга мудом исён билан фарқландик.
Ишқ ва тавба ўртасида чархландик
Бизга ўхшаш сўзга боғлиқ одамлар.

Асли ўзи кўҳна дунё – унутиш,
Қалбни асраб қолмоқ гўё унутиш.
Сизни ўйлаш, соғиниш ё унутиш
Бизга боғлиқ... бизга боғлиқ одамлар.

Фасли хазон, яъни оҳлар тўкилди,
Дилдаги эски япроқлар тўкилди.
Биз учун дахли камроқлар тўкилди,
Хайр, куз ва кузга боғлиқ одамлар.

                  * * *

Тақдир ҳукмига зид ўсган юракка,
Аччиқ хазон ҳидин сезган юракка,
Ҳижрон оғриғидан безган юракка
Бунча Фузулийнинг девони гўзал...

Қайта олиб келди саболар бахтни
Ва бошимдан қуйди самолар бахтни.
Кўрди мендек мотамсаролар бахтни,
Сенми гўзал қилган дунёни, гўзал...

Англатдинг, азобга тўлмоқ эмас ишқ,
Фидо бўлмоқ, аммо ўлмоқ эмас ишқ,
Тупроқдек қадрсиз бўлмоқ эмас ишқ,
Муҳаббатнинг юксак довони гўзал...

Кўргил дарди ҳикоямни, ёлғон йўқ,
Энди янги бахт бор, янги ёлғон йўқ.
Ўтмиш, яъни эртак, яъни ёлғон йўқ,
Сен билан умримнинг давоми гўзал.

                  * * *

Ишқни ўзим яратгандек маст эдим,
Сен эса мен билан мастона эдинг.
Мен бутун оламга етар бахт эдим,
Сен менинг ёнимда афсона эдинг.

Ўзи севги шартмиди иқболимга,
Мудом ҳижрон чиқса истиқболимга.
Бу дунёга нафси тушган ҳолимга
Иймондан айирар баҳона эдинг.

Бугун кўнглим кексароқдир ўзимдан,
Не хатодир, не сабоқдир – ўзимдан... 
Ва барчаси бесаноқдир. Ўзимдан,
Юрагимдан ўчдинг, бегона эдинг.

Энди хазон шитирида додинг – мен,
Хазонга қоришиб ётган ёдинг – мен.
Сени севганим-чун гўзал эдинг. Мен
Сени севганим-чун ягона эдинг.

                  * * *

Кун сайин қиёфам хазондек маъюс,
Тобора заъфарон умрим боблари.
Шундай туюлади: тўзғиётган куз –
Муҳаббат дарслари, ишқ китоблари...

Мен бу сабоқларда чаламулламан,
На руҳимни бирон илм тоблади.
Ҳамон пишитмади ҳаёт, жумладан,
Муҳаббат дарслари, ишқ китоблари...

Гарчи ҳар баҳорнинг бахти – меники,
Меники – ҳар кузнинг изтироблари.
Фақат азоб бўлди суйдим неники...
Муҳаббат дарслари, ишқ китоблари...

Ғоят мушкул имло, ғоят чигал шарт
Ва мудом ғирромдир сарҳисоблари.
Жон, сенга оғирлик қилмасми бу дард –
Муҳаббат дарслари, ишқ китоблари...

                  * * *

Тилимга сўз бериб синар Яратган,
Дилимга ғам солиб ҳолимни кўрар.
Мени хазонларга ўйчан қаратган
Шеър дунёси аро боримни кўрар.

Муқаддас сўзларни сочдимми қумдек,
Азиз каломларни лойга қордимми?
Ё манфаат учун ўтдимми қулдек,
Ё ҳақиқат истаб ўтга бордимми?

Маддоҳлик фазилат бўлган бу замон
Қўшиб қўймадимми мен ҳам бир улуш?
Ахир, бунча қийин, ширин бўлса жон,
Шавкат Раҳмон бўлиш, ё Парфи бўлиш...

О, Машраб, гўрларинг тўлсин нурларга,
Бир кел-у, кўзларга чуқур қарагин!
Тағин ҳам шунчалик ёлғон шеърларга
Дош бериб турибди Ватан юраги. 

                  * * *

Ўртамизда қаҳва ва жимлик, 
Кўча хазон, биз ҳам мунглимиз.
Сен жудаям севган ичимлик
Каби совиб борар кўнглимиз...

Менинг шойи бўйинбоғим ва
Сенинг шойи кўйлагинг янги,
Сўнгги кунда мос кепти, тавба,
Зирагингга рўмолчам ранги...

Томчи-томчи ёшингга ўхшар
Столдаги биллур қадаҳлар,
Ўртамизга мук тушиб ўртар
Столга айланган дарахтлар...

Қаҳвангни ич, кўз ёшингни арт,
Йиғламай чиқ автобусингга.
Ахир, сени севмайман, деб шарт
Ҳозир айтолмайман юзингга...

Ҳамза 1886 йили Қўқон шаҳрида табиб Ибн 
Ямин Ниёз ўғли ва Жаҳонбону Раббибой оиласи-
да дунёга келган. Бўлажак шоирнинг отаси ислом 
дини қадриятларига садоқат руҳида яшаган киши 
бўлиб, фарзандига ҳам шундай тарбия берган. 
Фарзандини ортиқча меҳр билан сийламаган. Уни 
ёшлигидан ўз насибасини ўзи топиб яшашга ўр-
гатган. 

Агар Ҳамзанинг ёшлик йилларига назар 
ташласак, унинг 16 ёшида  қўқонлик машҳур 
тараққийпарвар бойлардан бири Обиджон Маҳ-
мудов хонадонида хизматкор бўлганини кўра-
миз. “1907 милодий, 30 мартда, – деб  ёзилган 
Ҳамзанинг “кундалик”ларида, – чоршанба кун 
хўқанд лик Ҳайдарбек маҳаллалик Обиджон 
Маҳмудуфга олти (ой) муддатига юз сўмга мир-
золикка муқим ўлдум. 1907 й. 10 апрелда ман-
ки, Ҳамза Яминуф, мазкур ҳовлида “самовар 
қўймоқ, ошхонани тозаламоқ, чилим солмоқни 
гарданимга олдим”, деб қоғаз берганман”.

Ҳамза орадан ярим йил ўтгач, 1908 йили 
дастлаб қоракўл заводида ишлаган, кейин кун-
дуз кунлари Ҳожибек гузарлик Абдулвоҳид 
Муҳаммад Зоҳиджон ўғлига “мирзалик” қилиб, 
қора тунларни эса унга қарашли қоракўл заводи-
да ўтказган.

Бўлажак “инқилоб куйчиси” ўз ҳаётини шун-
дай “фахрий ишлар”ни адо этишдан бошлади. 
Шу даврда ҳамшаҳарларининг ва умуман ўзбек 
халқининг қандай шароитда яшаётгани тўғриси-
да аниқ тасаввурга эга бўлиб борди. Бу шароит 
эса, уни аянчли ҳаёт манзараларини шеърият 
кўзгусига тушириб, шу кўзгудаги ҳаётни халқнинг 
ўзига кўрсатишга ундади.  

Афсуски, ўша замонда шавкатли  Туркис-
тондан асар ҳам қолмаган, ўзбек халқи оғир 
иқтисодий, ижтимоий ва маданий таназзул ҳо-
латида яшаётган эди. Шоирлик истеъдоди на-
моён бўла бошлаган Ҳамза халқ ва унинг уйғоқ 
вакилларини мушкул ҳаётни ўзгартиришга даъ-
ват этувчи асарлар ёзишга киришди. Лекин бу 
давр да Муқимийдан бошлаб Чўлпонгача бўлган 
шоир лар халқни таназзул ботқоғидан чиқишга 
даъват этувчи шеърлар ёзган ва уларнинг асар-
лари халқнинг уйғоқ қисмида акс-садо бераётган 
эди. Масалан, Чўлпон шундай руҳдаги шеърла-
ридан бирида  дилидаги жароҳатни бундай ифо-
далаган эди:

...Ибрат олмайдир бошига 

шунча кулфат келса ҳам,

Мисли бир калтак йўқотган 

 кўрга ўхшар бизни халқ...

Ҳамзанинг миллий шеърлари. Ҳамза ана 
шу халқнинг мудроқ кўзларини очиш учун, та-
раққийпарварлик ғоялари халқнинг ғубор босган 
онгига етиб бориши учун бошқа, янги  йўлдан 
боришга аҳд қилади. Нафақат шеърий, балки му-
сиқий истеъдоди ҳам тинчлик бермаётган Ҳамза 
Фарғона водийсида машҳур бўлган 30га яқин 
ўзбек, татар ва уйғур халқ ашула ҳамда қўшиқла-
ридаги эскирган шеърий матнлар ўрнига янги, 
замонавий руҳ ва ғоя билан тўйинган шеърлар 
ёза бошлайди. Унинг 7 бўлимдан иборат ва ҳар 
бир бўлими гул номи билан аталган, биринчи 
жилди “Миллий ашулалар учун миллий шеърлар 
мажмуаси” деб номланган тўпламларини эълон 
қилади. Унинг, масалан, ўзбек халқининг “Лўм-
лўм Мамажон” ашуласи куйига ёзилган  шеъри 
бундай бошланган:

Йиғла, йиғла, Туркистон, йиғла, 

Туркистон,    

Руҳсиз танлар тебрансун, йиғла, 

Туркистон.

Бу шеърнинг  юқоридаги икки сатри  икки 
марта, “Тургил дарддан, жисмингни соғла, Тур-
кистон” сатрлари билан бошланиб, бошқа тўрт-
ликлар бир марта ижро этилиши ва уларнинг ҳар 
бири “Лўм-лўм, Мамажон” нақорати билан  якун-
ланиши лозим эди. 

Арузнавис шоирлар ижодида мумтоз халқ 
куйларига ғазаллар ёзиш тажрибаси бўлган. 
Аммо шунга қарамай, Ҳамзанинг кенг омма ўр-
тасида тарқалган, аммо мазмуни юпун ва ғариб 
ашулалар куйига миллий уйғониш даври ғояла-
ри билан суғорилган шеърларни ёзгани ўзбек 
адабиёти тарихида том маънода янгилик – но-
ваторлик эди. Бундан ташқари, у, ўзи ёзганидек, 
“миллий табаррук ашулаларимиз” йўқолиб кет-
маслиги, уларнинг кейин ҳам авлодлар хотира-
сида сақланиши учун шундай хайрли ишга қўл 
уради.

Манбалардан маълум бўлишича, Мунаввар 
қори Абдурашидхонов “Миллий ашулалар”-

нинг яратила бошлаганидан хабардор бўлган 
ва уни нашр этиш вазифасини ўз зиммасига 
олган. У 1916 йил 17 февралда Ҳамзага йўлла-
ган хатида мажмуанинг нашр этилгани ҳақида 
бундай хабар беради: “Миллий ашулалар”ин-
гизни ўз исмингиздан табъ этдирдим. Яхши 
қоғозда 12 бет бўлиб, минг донаси 28 сўмларга 
тушди...”.

Дастлаб “Миллий ашулалар...” мажмуаси-
дан кейин “Оқ гул”, “Қизил гул”, “Яшил гул”, 
“Сариқ гул”, “Пушти гул” ва “Сафсаргул” ном-
лари остида жами еттита тўплам – гулдастанинг 
нашр этилиши уларнинг китобхонларга манзур 
бўлганидан шаҳодат беради. “У, – деб ёзган 
эди биринчи ҳамзашунос олим Сотти Ҳусайн 
“Миллий ашулалар”ни назарда тутиб, – тор 
доирадаги ўқувчилар ўртасидагина эмас, ашу-
лачилар ўртасида ҳам тарқала бошлаган. Ҳам-
занинг “Маориф ва ўқитувчи” журнали(1926 
йил, 10 – 11-сон)да эълон қилинган таржимаи 
ҳолида эса: “Эски миллий куйларимизга солиб 
бир қанча шеърлар, ашулалар ёзғонким, улар 
сўнг вақтларғача омма томонидан айтилиб ке-
лар эди”, – деб ёзилган”.

Шеърият ва мусиқа мухлислари томонидан 
яхши кутиб олинган бу тўпламларни варақла-
сак, Ҳамзанинг юрак қони билан ёзилган бундай 
оловли сатрларни ўқиймиз:

...Токаё шундоғ юрармиз, 

ибрат олмай кўзимиз, 

Биз ҳамон тақвода, ўтди 

фабриконга бўзимиз,

Биз бугун қилсак баҳона 

деб ирода сўзимиз,

Эрта маҳшарда  уёлмаймазму 

Худодан юзимиз.

Эй мусулмонлар, қачон 

биз дардда дармон истариз.

Бу шеър “Эски Турон” оҳангида ёзилган. 
Мана бу сатрлардан эса унутилган “Вай-

сулқарн” оҳанги ҳақида, балки, тасаввур ҳосил 
қилиш мумкиндир:

Миллат деган кимса суймас дунёни,

Мол ила, жон ила бўлур қурбони,

Ёш ўрнига оқар кўзидан қони, 

Миллат йўлида кетар бўлса боши,

Миллат тараққийси ўлгай талоши.

Ҳамза мамлакат ичида яшаган халқни мудроқ 
ҳолатдан уйғонишга чақирибгина, унинг тараққи-
ёт йўлига чиқиб олишига монелик қилган муам-
моларни кўтарибгина қолмай, мардикорликка 
кетган ва бегона жойларда оғир шароитда яша-
ётган юртдошларни ҳам унутмаган. Она юртини, 
ота-оналарини, фарзандларини, ариқларида ол-
малар оққан ҳовлисини соғиниб дилхун бўлган 
мардикор ҳамшаҳарларининг нолаларини бундай 
сатрларда ифодалаган:

...Тушса ногоҳ қайси бири ёдимга,

Фалак титрар, чин “оҳ” урар додимга.

Босолмасман кўнглим кетар дамба-дам,

Қари ота, модаримни соғиниб...

“Миллий ашулалар...”даги барча шеърларда 
халқ тақдири билан яшаган, халқ тақдирини ўз-
гартириш, уни маърифатли қилиш истаги билан 
яшаган оташин шоирнинг юраги “гуп-гуп” уриб 
туради.

Бир шеър тарихи. Маълумки, 1917 йил-
даги давлат тўнтаришидан сўнг тарих саҳнаси-
га, қисқа муддатга бўлса-да, Муваққат ҳукумат 
чиққан. Шу ҳукумат томонидан тугатилган Чор 
Россиясининг Туркистондаги маъмурияти ўрни-
га жамоат ташкилотлари ва уларнинг ижроия ор-
ганлари тузила бошлаган. Шуларнинг дастлаб-
килари Тошкент ва бошқа бир неча шаҳарларда 
тузилган шаҳар ижроия комитетлари ва жамоат 
хавфсизлиги комитетларидан ташқари, Ишчи 
депутатлари совети, Солдат депутатлари совети 
бўлиб, улар, кўп ўтмай, бирлашган  ҳамда “Иш-
чи-деҳқон ва солдат депутатлари совети” деб 
аталган. Халқнинг аксар қисми шу “совет”ларга 
ўзлари билган, таниган ва ишонган кишиларни 
депутат қилиб сайлаганлари учун “Бутун ҳоки-
мият советларга!” деган шиор пайдо бўлган. 
Русча “совет” сўзи ҳозирги ўзбек тилида “кен-
гаш” маъносини билдиради. Аммо ўша пайтда 
бу сўз жонли ўзбек тилига “шўро” деб таржима 
қилинган. Шу йилларда Туркистоннинг бир неча 
шаҳарларида тузилган ташкилотлардан бирига 
“Шўрои ислом” номи берилган. Кўп ўтмай, бу 
ташкилот иккига – “Шўрои уламо” ва “Шўрои 
ислом” ташкилотларига ажралиб чиққан. 

Ҳамза 1917 йил 28 майда шу ташкилот ва 
унинг “Озиқ-овқат шўъбаси”га аъзо бўлган. У 
“Таржимаи ҳол”ида шу ҳақида маълумот берган: 
“1917 йилнинг 28 майида Қаландархонада 400 га 
яқин рабочийларни тўплаб, зўр намойиш қилиб, 
рабочий, меҳнаткашлар жамияти(ни) ташкил қил-
дик...”.

“Шўрои ислом” ҳайъатининг 1917 йил 15 мар-
тида Мунавварқорининг уйида йиғилиши бўлиб, 
қуйидаги 7 масала ташкилотнинг асосий мақсад 
ва вазифалари деб белгиланади:

1. Туркистон мусулмонлари орасида илғор за-
монавий ижтимоий-сиёсий ва илмий қарашлар-
ни тарғиб қилиш;

2. Мусулмонларни умумий мақсад йўлида 
бирлаштириш;

3. Таъсис мажлисига тайёргарлик кўриш;
4. Митинглар, йиғинлар ташкил қилиш, ўлка-

нинг барча шаҳар ва қишлоқларида илмий-омма-
боп маърузалар ўқиш; 

5. Эски ҳукумат вакилларини янгилари билан 
алмаштиришда аҳолига ёрдам бериш ва ҳоказо.

Тахмин қилиш мумкинки, ташкилот олдига 
қўйилган бу мақсад ва вазифалар Ҳамзага маъ-
қул бўлган ва уларни бажаришга рози эканини 

билдирган. У “Шўрои ислом” шу йўналишда 
ишлайдиган бўлса, халқнинг турмуш тарзи се-
кин-аста яхши томонга ўзгариши мумкинлигига 
ишонган. Ҳамза шу вазифаларни бажаришга 
киришишдан аввал “Шўрои ислом”нинг халқ 
ўртасидаги мавқеини кўтариш мақсадида “Яша, 
шўро!” шеърини ёзади.

Ҳамза архивида сақланиб қолган  ҳужжатлар-
га қараганда, у “Шўрои ислом”нинг 1917 йил 3 
апрель, 13 апрель ва 13 май кунларидаги  йиғи-
лишларига таклиф этилган. Ҳамзанинг қайд эти-
шича, 13 апрелдаги йиғилиш Мулла Назиржон 
Иброҳимовнинг Жума масжиди ёнидаги судьяхо-
насида ўтказилган. Ҳамза архивида ҳатто “Тош-
кент мухторияти”(Ҳамза ибораси)нинг 1918 йил-
да 1 май байрамини ўтказиш тартиби ҳақидаги 
ҳужжат  сақланади. 1918 йил 20  апрелда ёзил-
ган бу ҳужжатнинг охирги саҳифасининг олди ва 
орқасида қалам билан “Кеч соат 7 да. Колизей. 
Военний собрания1 тайин бўладир”, деган сўзлар 
қалам билан ёзилган. Ҳамза шу маросимда қат-
нашган бўлиши эҳтимолдан холи эмас.

Машҳур халқ ҳофизи Қори Ёқубов Ҳамзанинг 
“Яша, шўро!” шеърини “Туркистон мухторияти”  
қарор топган ва ёрдамга муҳтож бўлган кунларда  
“Ҳой, ишчилар” шеъри билан бирга қўшиқ қилиб 
айтган.

Айрим оғзаки маълумотларга қараганда, 
“Яша, шўро!” шеъри Ҳамзанинг 1918 йилда 
нашр этилган 9-рақамли “Атиргул” тўпламида 
нашр этилган. Лекин Ҳамзани тарихда “Инқилоб 
жарчиси” ва “Ўзбек совет адабиётининг асос-
чиси” бўлиб қолишини истаган ҳамзашунослар 
“Атиргул” тўпламини йўқотиб, унинг “Маориф 
ва ўқитувчи” журналида босилган таржимаи ҳо-
лидаги, ҳатто 50-йилларда Ўзбекистон Молия 
вазирлиги архивидан топилган таржимаи ҳоли-
даги “Яша, шўро!”га оид сўзларни, шунингдек, 
унинг Туркистон мухториятига бўлган муносаба-
тига ойдинлик киритувчи маълумотларни кесиб 
ташлашган. Ҳамзанинг сўнгги таржимаи ҳоли 
эса изсиз йўқолган.

Мунаввар қори ва Ҳамза. Ҳамза 1908 
– 1909 йилларда  Тошкентга борганида муал-
лимлардан Саме қори, Собиржон ва Шокиржон 
Раҳимий, пирлардан эса Мунаввар қори Абдура-
шидхон ўғли ва бошқа касб эгалари билан таниш-
ган. Шулардан бири Мунаввар қори бўлиб, Ҳамза 
унга “муҳтарам устози муаллим” ва ҳатто “пир” 
деб, катта ихлос қўйган. Бу икки сиймонинг уч-
рашуви 1908 йил 11 декабрь куни Шайхонтоҳур 
даҳаси, Меҳробод маҳалласидаги усули  савтия 
мактабида рўй берган. Ўшанда Ҳамза устозни 
Тошкент жадидларининг сарвари, ҳар томонлама 
билимли олим, ҳатто бадиий ижод асарларини 
ҳам чуқур таҳлил қила оладиган ноёб шахс си-
фатида кашф этган. У орадан маълум вақт ўтгач, 
устозга  бизгача етиб келмаган “Феруза” асарини 

Наим КАРИМОВ, 

академик БИЗ БИЛГАН ВА 
Биз, етмиш-саксонга кирган кишилар, шундай бир даврларни бошдан кечирдикки, агар 

ўтган ва ўтаётган ҳаётимизга назар ташласак, унинг икки бўлимдан иборат экани кундек 

равшан бўлади. Шу ҳаётнинг  биринчи бўлимида улуғ шоир ва ёзувчи сифатида ардоқлан-

ган ижодкорлар иккинчи бўлимида шўро даврининг маддоҳлари ёки “халқ душманлари” 

сифатида хотирамиздан юлиб ташланди. Ва, аксинча, шўро даврида манг лайига офтоб 

тегмаган қалам аҳли халқ виждонининг жонли тимсоли сифатида катта ҳурмат ва эъти-

бор қозонди. Замонлар, мафкуралар, дунёқарашларнинг ўзгариши билан маънавий қад-

риятларнинг ўзгариши табиий жараён. Лекин бадиий ижодда шундай ҳоллар бўладики, 

биз “пуф, сассиқ” деб чиқитга чиқарган ижодкорлар меросида ўткинчи асарлар билан 

бирга, адабиёт хазинасида қоладиган асарлар учрайди. Ўзи ва асарлари тарих чиқинди-

хонасига ташланган ижодкорлар орасида Ҳамза Ҳакимзода Ниёзий ҳам бор.

2001 йилда унинг саъй-ҳаракати билан 
АҚШда Албан-америка Ёзувчилари уюшмаси 
ташкил этилди ва Маринайнинг ўзи мазкур 
уюшманинг биринчи президенти этиб тайин-
ланди. Уюшма сабаб Америкада албан адаби-
ёти ўз ўрнига эга бўлди, кўплаб албан ижод-
корларининг асарларини Маринай инглиз 
тилига таржима қилиб, чоп эттирди. 

Ижодкор бадиий адабиётда ўзининг бир 
қанча асарлари билан машҳур, адабий танқид 
соҳасида ҳам ўз ўрнига эга. Асарлари авва-
лига маҳаллий матбуотда чоп этилган бўлса, 
аста-секин Албаниянинг номдор газета ва жур-
налларда босила бошлади, “Ёшлар овози”, “Ку-
рашчи”, “Чироқ” каби шеърлари омма орасида 
кенг тарқалди. Айниқса, 1990 йил август ойида 
чоп этилган “От” номли сатирик шеъри билан 
жамиятдаги коммунистик тузумга қарши чиқа-
ди. Халқни мамлакат сиёсий тузумига қарши 
бош кўтаришга ундаган мазкур шеър туфайли у 
Ватанини тарк этиб, 1990 йилда қўшни мамла-
кат Югославиядан паноҳ топди. “Шоир шаҳар 
марказида ўзи каби озодлик ва эркинликни та-
раннум этганларнинг бошига не кўй тушганини 

ўз кўзи билан кўради. У ўзи билан бир нечта 
севимли китобларини олиб, дўстлари ва оила-
сига таътилга кетаётганини айтиб, саккиз соат 
давомида тоғлар оша яёв йўл юриб, Югослави-
яга ўтиб кетади”, деб ёзган эди “Даллас тонги 
янгиликлари” газетаси Жек ҳақида. 

Югославияда икки ҳафта яшагач, уни 
Сербияга олиб келишади, бу ерда у Белград 
яқинидаги қочоқлар лагерида қўним топади. 
Ке йинчалик Америка Қўшма Штатлари томо-
нидан қочоқлар қўнимгоҳига айлантирилган 
“Авала” меҳмонхонасига кўчиб ўтиб, у ерда 
электрик бўлиб ишлай бошлайди ҳамда бўш 
вақтида серб тилини ўрганади. 

Орадан бир неча ой ўтгач, Қўшма Штатлар-
га саёҳат қилади. 1991 йил июлда Сан Диего-
га, ярим йил ўтгач эса, Техасга кўчиб ўтади. 
Қўшма Штатларда ҳаётини йўлга қўйиб олгач, 
у Америкадаги Албания матбуот хизматида 
эркин журналист сифатида фаолият юрита бо-
шлайди. Маринайнинг президент Жорж Буш, 
Симон Перес ва футболчи Пеле билан қилган 
суҳбатлари энг салмоқли интевьюлари сираси-
га киради.

2001 йилда Маринай Албан-америка Ёзув-
чилари уюшмасига асос солади ва 2009 йилга-
ча унга раҳбарлик қилади. У даставвал Брукҳа-
вен коллежида фермерлик йўналишида таҳсил 
олиб, 2006 йилда Далласда адабиёт йўналиши 
бўйича бакалавриатда ўқийди, 2008 йилда ма-
гистрлик даражасини олади. 

2012 йилда Далласдаги Техас универси-
тетида Маринай докторлик диссертациясини 
ҳимоя қилади. У ўз тадқиқотини Болқон мам-
лакатларидаги фольклорнинг ўтмиши ва фал-
сафаси ҳамда таржима назарияси масалалари 
таҳлилига бағишлайди.

Маринай 2001 йилдан буён Ричланд кол-
лежида, ўз соҳасидан ташқари, инглиз тили 
ва мулоқот маданияти фанидан сабоқ бериб 
келмоқда. 

Маринай турли мавзуларга бағишланган 
шеърий асарлар билан бир қаторда журналис-
тика ва адабий танқидга доир асарлар ҳам 
ёзади. “Мени тарк этма”, “Ниҳоясиз”, “Ҳафта-
нинг саккизинчи кунидаги ибодат” каби лирик 
асарлари шеърий тўпламларига киритилган. 
Бундан ташқари, турли муаллифлар билан 
интервьюлари “Кўзгунинг нариги тарафи” 
деб номланган, сараланган мақола ва митти 
ҳикояларини “Баъзи нарсалар сир бўлиб қол-
майди”, илмий қарашларини эса “Протонизм: 
назариядан амалиётгача” номли китобларида 
жамлайди.

“Маринайнинг шеъри чоп этилиши билан 
“Дрита” газетаси қўлма-қўл бўлиб кетади. 
Газетадан ундан нусха олиб, тарқатадилар. 
Шеър – албан халқининг шиорига айланади. 
Бутун мамлакат нотаниш ёш шоирнинг жа-

соратидан таъсирланиб кетди, – деб ёзади 
машҳур америкалик мухбир Эрик Николсон, – 
Маринайнинг сўзлари озодлик истовчи албан 
халқини коммунизм устидан ғалаба қилишга 
ундайди”.

“Даллас тонги хабарлари”да Маринай ада-
бий танқид орқали ўзининг озодлик ҳақидаги 
илмий хулосаларини бера бошлайди. 

Протонизм бешта асосий принципларни 
илгари суради: Ҳақиқат, Тадқиқот, Реституция 
(ҳақиқатга йўналтирилган акт), Протонисмио-
тиклар ва Этика.  

Маринай “Translation Review” (“Таржима 
шарҳи”) журналида фахрий муҳаррир вазифа-
сида ҳам фаолият юритади. У бир қанча асар-
ларни инглиз тилидан албан тилига ва албан 
тилидан инглиз тилига таржима қилган. Шулар 
орасида Фредерик Турнер билан ҳаммуаллиф-
ликда инглиз тилига таржима қилган қаҳра-
монлик шеърияти эътиборга молик. Бундан 
ташқари, юзлаб китобларни ҳар иккала тилда 
ҳам таҳрир қилишдаги маҳоратини алоҳида 
таъкидлаб ўтиш жоиз.

2008 йилда Маринай Пиетёр-Арбнори 
(Pjetёr-Arbnor) адабий мукофотига сазовор 
бўлди. 2011 йилда эса Тирана миллий матбу-
от марказининг адабиёт йўналишидаги “Албан 
букери” мукофотини қўлга киритди. 

Мухтасар қилиб айтганда, Жек Маринай 
ҳам мунаққид, муҳаррир ва мутаржим сифа-
тида ўз фаолиятини давом эттириб келаётган, 
дунё адабиётида ўзининг мустаҳкам ўрнига 
эга, озодлик учун курашчи ижодкордир.

Ҳафиза ҚЎЧҚОРОВА

ЖЕК МАРИНАЙ – ОЗОДЛИК КУЙЧИСИ
Асли албаниялик шоир, мутаржим, мунаққид, ношир, 

файласуф Гекё (Жек) Маринай (Gjekё Marinaj) 1965 йил 26 

майда Албаниянинг Брут ҳудудида дунёга келган. Ҳозир 

Америка Қўшма Штатларида яшайди. Ўз ватанини маъ-

лум сабабларга кўра тарк этишга мажбур бўлган ижодкор 

қаерда бўлмасин, қалбидан она юртига бўлган садоқат 

ва муҳаббатни сақлаб келади. Она-Ватан ҳажрида ёнган 

шоир ижодининг етакчи мавзуси Албания ва албанлар, 

уларнинг дарди, қувончи. 

ЖАҲОН АДАБИЁТИ

“ЖАҲОН АДАБИЁТИ”
2022 йил февраль сони

Буюк мутафаккир Алишер На-
воий таваллудининг 581 йиллиги 
муносабати билан ёзувчи Фаррух 
Расуловнинг “Ким қилса иморат-
ки...” номли бадиаси босилган. 
Унда муаллиф Шарқ шеърияти-
нинг улуғ намояндаси ҳаёти ҳақи-
да ҳикоя қилади. 

Мумтоз хитой поэзияси ўзи-
нинг турли-туман тимсолларга бойлиги, гўзал аллего-
риялар ва поэтик образлари билан, мана, неча асарлар-
ки шеърият мухлисларини мафтун этиб келади. Ушбу 
сонда хитой классик шоирлари ижодидан намуналарни 
Турсун Али таржимасида ўқийсиз. 

Ануштегинлар сулоласидан сўнгги хоразмшоҳ Жа-
лолиддин Мангуберди ўз ҳаётини ватан озодлиги учун 
курашга бағишлаган сиймо. У ҳақда жуда кўплаб асар-
лар, китоблар битилган. Камол Матёқубовнинг “Султон 
Жалолиддин” номли бадиаси ҳам шу мавзуда. 

Профессор Баҳодир Каримов “Булбуллар ичра тин-
мас забонман...” мақоласида атоқли авар шоири Расул 
Ҳамзатовга кенг  шон-шуҳрат келтирган, уни халқ муҳа-
ббатига сазовор қилган ижодий омиллар ҳақида сўз 
юритади. Афғонистонлик тадқиқотчи Абдулҳақ Раҳи-
мийнинг “Хорижий тазкираларга бир назар” мақоласи 
Афғонистонда яшаб ижод қилаётган ўзбек шоир ва 
ёзувчилари фаолияти ҳақида. 

Журналнинг ушбу сонида Франц Кафканинг “Қалъа” 
ва Иво Андричнинг “Дрина кўприги” романлари даво-
мини ўқийсиз.

АДАБИЙ-БАДИИЙ НАШРЛАР

СИЙМОЛАР

юбориб, ундан шу ҳақидаги фикр ва мулоҳазала-
рини ёзиб юборишни илтимос қилган. Мунаввар 
қори асарни ўқиб, ёш ёзувчига қуйидаги қиммат-
ли маслаҳатларни берган: 

“...Шеърингиз ила “Ферузахоним”ингиз бо-
силурлиқ. Фақат хеле  ислоҳга муҳтож. Хусусан, 
“Ферузахоним”нинг мавзуи бик яхши. Фақат 
ичиндаги “малъун”, “бедин” каби адабдан хориж 
сўзларни чиқарилса, эшон ила бойни(нг) бедин 
ва малъунлиғи сўз ила эмас, қилиқлари, ёмон 
ишлари ила кўрсатилса ҳамда “Чойи қўлида, 
сўзи бўғзида қолғон Норбобо ўрнидан турди-да, 
дўконга кетди” каби жумлаларни “Норбобонинг 
чойи қўлида, сўзи бўғзида қолди-да, ўрнидан 
туриб, дўконга кетди” равишида ёзилса, даҳо 
очиқ ва сучукроқ бўларди. Ҳамда Мансур ила 
Ферузанинг ёзишқон мактублари бироз қисқароқ 
бўлуб, суҳбатлари бироз узайтирилса, муассир-
роқ чиқарди...”.

Мунаввар қори 1915 йил 2 – 5 ноябрь кунлари 
ёзган бу мактубидан кейин ҳам Ҳамзага бир умр-
га сабоқ бўладиган адабий-танқидий фикр ва му-
лоҳазаларини билдириб, унинг ижодий ўсишига 
катта ёрдам берди.

Мунаввар қори Ҳамза билан хат орқали давом 
этган алоқалари чоғида унинг муаллимлик фао-
лияти ҳақида ҳам ижобий фикрда бўлгани учун 
уни ҳатто “Намуна” ва “Хония” мактабларидаги  
ўқувчиларнинг “синов имтиҳонлари”га “ташриф 
буюриши”ни сўраган.

Ҳамза ҳаётининг бошланғич даврида Абдулла 
Тўқмуллин деган татар муаллимидан кейин ўзи-
га том маънода устоз бўла оладиган бирор шоир 
ёки ёзувчини учратмаган. Ҳамза бирор ижод 
мактабида таълим олмай, ўзидаги истеъдод, 
фавқулодда кучли ижодий куч ва мутолаа йўли 
билан олган билими ҳисобига яшаб ижод қилган 
шоир ва драматургдир.

Қори Ёқубов ва Ҳамза. Агар Ҳамза 1889 
йили Қўқонда туғилган бўлса, Қори Ёқубов ун-
дан уч йил аввал, 1886 йили Фарғона шаҳрида 
дунёга келган. Уларнинг илк бор қачон ва қа-
ерда учрашганлари аниқ эмас. Лекин шу нарса 
маълумки, Қори Ёқубов  Туркистон Мухторияти 
тақдири хавф остида қолган 1917 йилнинг сўнг-
ги – 1918 йилнинг бошларида Қўқон ва Қўқон 
атрофидаги қишлоқларни кезиб, шу манзиллар-
да яшаган аҳолига Мухторият ҳукуматининг мақ-
сад ва моҳиятини тушунтирган, Ҳамзанинг “Яша, 
шўро!” ва “Ҳой, ишчилар” қўшиқларини завқ 
билан куйлаб, уни Мухториятни қўллаб-қувват-
лашга чақирган. Агар Ҳамзанинг “Шўрои ислом” 
ташкилотидаги айрим кишилар билан келиша 
олмагани сабабли Туркистонга қочиб кетишга 
мажбур бўлганини эсласак, бу икки сиймонинг 
илк учрашуви Ҳамзанинг Туркистонга кетгунига 
қадар бўлган ва “Яша, шўро!” худди шу  даврда 
ёзилган бўлиб чиқади.

Бизга яна шу  нарса маълумки, Қори Ёқу-
бов 1919 йилда Ҳамзанинг “Бой ила хизматчи” 
пьесаси асосида саҳналаштирилган спектаклда 
Бой ролини ижро этган. Уларнинг бундан кейин 
ҳам ижодий алоқада бўлгани шубҳа уйғотмайди. 
Зеро, Қори Ёқубов репертуаридан замонавий 
мавзудаги қўшиқ ва ашулалар катта ўрин олиши 
учун унга Ҳамза-шоир керак бўлганидек, Ҳам-
за-шоир асарларини ижро этиш учун эса Қори 
Ёқубов-ҳофиз сув билан ҳаводек зарур эди.

Ўтган асрнинг 20-йиллари тонгидан бошлаб 
янги ўзбек адабиёти, янги  мусиқаси, шунинг-
дек, ўзбек театри туғилиб, шакллана бошлади. 
Буни сезган Қори Ёқубов Москвага бориб, рус 
шоир ва ёзувчилари, композитор ва ашулачи-
лари билан танишади. Шарқ меҳнаткашлари-
нинг коммунистик университетида ашула ва 
рақс ансамблини ташкил қилади. Машҳур рус 
сопрано, тенор ва баритонлари билан бирга 
Москвадаги Большой театр ва Москва консер-
ваториясининг Катта зали  саҳналарига чиқиб, 
машҳур ўзбек халқ қўшиқларини катта маҳо-
рат билан ижро этади. Қори Ёқубовнинг ноёб 
овозини эшитиб ром бўлган москвалик мусиқа 
мутахассислари ундан Туркистонда яна шун-
дай овоз эгалари ва композиторлар борми, деб 
сўрашади. Шунда у биринчи навбатда Ҳамзани 
тилга олади. Улар  Қори Ёқубовнинг миясига 
“Операси бўлмаган мамлакатни ривожланган 
мамлакат деб бўлмайди”, деган фикрни қуя-
дилар. Натижада Қори Ёқубов Москвада ўзбек 
опера студиясини, Тошкентда эса консервато-
рияни ташкил этиш ғояси билан “чангланади”. 
У шундай пайтларда Ҳамзага кетма-кет хат 
ёзиб, унга Москвага келишни, Ўзбекистонда 
биргаликда ўзбек опера санъатини яратишни 
таклиф қилади.

Мана,  унинг 1925 йил 1 январда ёзган хати: 
“...Узоқ ерлардан соғиниб, саломларимни 

юбориб қоламан. Сўнг сени Москвага келмоқинг-
ни истайман. Икки йил ичинда Москвада қайси 
бир улуғ “санойи нафиса” кишилари бўлсун, 
Шарқ искусствасидан сўзлашқон вақтда мендан 
биринчи саволлари шулки, сизларда халқ баста-
корлари борми, деб сўрай бошлайдилар. Яқинда 
Москвадаги “Рабочий газета”сиға борғонимда 
кўп нарсалар сўрадилар. Шунда ҳам мазкур ма-
салани сўрашса, мен Ўрта Осиё да сендан бошқа 
кишини кўрсата олмадим. Шунинг учун сендағи 
бир табиий талант бошқа маданий халқлар ичида 
бўлса эди, Чайковский, Бетховенларни(нг) ўрнини 
олур эдилар. Бироқ халқимиз ёш, ҳозир билмаса-
лар-да, кейинча ўзи билур. Шунинг учун бул ёзув-
дан мақсадим шулки, мумкин қадар келмоқға 
ҳаракат қилсанг. Бу хусусда ўртоқ Алиев ила сўз-
лашиб, тайёргарлик қилсанг, шул ерда кутамиз. 
Агарда мен жўнамай етиб келсанг эди, жуда яхши 
бўлар  эди...”.

Ҳамза ўнлаб ўзбек, татар, уй-
ғур ва рус халқ ашулаларини куйи 
билан бирга мусиқий хотирасида 
сақлаган. “Яша, шўро!”, “Ҳой, иш-
чилар” сингари шеърларига ўзи 
куй басталаган. “Қорасоч” сингари 
опера либреттоларини ёзган. Агар 
Ҳамза ҳофиз дўстининг таклифи-
ни қабул қилиб, у билан бирга Москвадаги Санъ-
ат инс титутининг вокал бўлимида ва Москвадаги 
ўзбек опера студиясида таълим олганида, балки, 
Қори Ёқубов орзу қилганидек, Ҳамзадан камида 
Сулаймон Юдаков чиққан бўлармиди...

“Йиғла, Ватан!” Юқорида Ҳамзанинг 
“Йиғла, Ватан!” шеърини тилга олган эдик. Бу 
шеър Ҳамза учун дастур мақомига эга бўлгани 
сабабли шоир “Миллий ашулалар”ининг биринчи 
бўлимини шу шеър билан очишни лозим топган 
эди. Ҳамза учун Ватан ота-боболаримиздан қол-
ган муқаддас маъвогина эмас, халқнинг ҳаёти ке-
чадиган, халқ яратган меъморий ва адабий оби-
даларни, миллий урф-одат ва маросимларни ўз 
бағрида асрайдиган коинот парчаси, халққа ҳур 
ҳаёт, фаровонлик ва тараққиётнинг сеҳрли ол-
тин калитини бериб қўйган она эди. Ана шу Она-
нинг ХIХ аср охири – ХХ аср бошларига келиб, 
босқинчилар томонидан топталган, бойликлари 
ўғирланган, халқининг  эса кишанланган ҳолда 
яшаши Онани йиғлатмасдан қўймас эди. Шунинг 
учун Ҳамза “Йиғла, Ватан!” шеърини китобхон-
ларга  “Миллий ашулалар”нинг “бисмилло”си 
сифатида тақдим этган эди.

Маълум бўлишича, Ҳамза бу шеърдан кейин 
“Йиғлама, Ватан” деган асар ҳам яратган экан. 
Биз бу янгиликни биринчи марта устоз Иззат 
Султондан эшитган эдик. Кейин шу асар ҳақи-
даги маълумот билан “Ҳамза Ҳакимзода Ниёзий 
архивининг каталоги” орқали танишдик. “Ката-
лог”да ёзилишича, бу “асар” театр спектакли 
учун Ҳамза қўли билан чизилган расм бўлиб, 
Иззат Султон уни 1960 йил 23 мартда Алишер 
Навоий номидаги Адабиёт музейига топширган 
экан. Олимнинг илова хатидан маълум бўли-
шича, бу декорация эскизини 1918 – 1920 йил-
ларда Ҳамза театри труппасида суфлёр бўлиб 
ишлаган Бекмуродов Иззат Султонга 1949 йили 
Бокуда берган.

“Бемуродовнинг айтишича, – деб ёзган Из-
зат Султон, – бу сурат Ҳамза томонидан ёзилган 
“Йиғлама, Ватан” инсценировкасининг декора-
циясига эскиздир. “Йиғлама, Ватан” инсцени-
ровкаси 1918 йилда ёзилган. Унда “Ватан”дан 
мақсад ҳали ҳам мустамлака зулми остида 
эзилиб ётган Шарқ (эскизда – занжирланган 
хотин). Инсценировкада озод совет ёшларининг 
(эскизда – қатор турган фигуралар) шу қуллик 
занжирида ётган “Кўҳна Ватан” – Шарқ олди-
га бориши ва уни “Йиғлама, биз сени, албатта, 

қутқарамиз”, – деб мурожаат 
этиши тасвирланган. “Йиғла-
ма, Ватан” инсценировкаси  
саҳнага кўп марта қўйилган 
экан. Бекмуродов 1920 йил-
да бу инсценировка Тошкент-
даги “Колизей” театрида ўй-
налганда катта муваффақият 
қозонганини айтган эди...”

Камина бу эскиз билан бе-
восита таниш бўлмаганлигим 
туфайли “Йиғлама, Ватан”-
нинг Иззат Султон томонидан 
берилган таҳлилини баҳсли, 

деб биламан. Зеро, асар яратилган 1918 йилда 
Туркистон Мухторияти ваҳшийларча тугатилган, 
ўзбек юрти очлик ва аёвсиз курашлар гирдобида 
эди. Балки Ҳамза “Йиғла, Ватан” асари саҳнага 
чиқиши учун ва цензурани чалғитиш мақсадида 
асар номини шундай ўзгартиргандир... Яна Худо 
билади...

Ҳамза, Чўлпон ва бошқалар. Чўлпон ўзи-
нинг инсоний сажияси, феъл-атвори ва бадиий 
олами билан Ҳамзадан кескин фарқ қилган. 
Ҳатто улардан бирида мусбат зарядлари устун-
лик қилган бўлса, иккинчисида манфий заряд-
лар. Шунга қарамай, уларни бир нарса боғлаб 
турган. Бу ҳар иккисининг бутун ҳаётлари даво-
мида Миллат ва Ватан тақдирини ўйлаб, ёниб-
ку йиб яшаганидир.

Чўлпоннинг Ҳамза билан танишуви 1914 йил-
да Тошкентда рўй берган. Илк шеър ва ҳикоя лари 
“Садои Туркистон” газетасида босилиб, адабий 
жамоатчилик эътиборини қозонган Чўлпон газета 
муҳаррири Убайдулла Хўжаевнинг таклифи би-
лан “Садо”да адабий ходим бўлиб ишлаган. Шу 
вақтда у муҳаррирнинг топшириғи билан Ҳамзага 
бир неча марта мурожаат этиб, ундан шеър ёзиб 
беришни сўраган. Чўлпоннинг 1916 йил 6 декабр-
да қўқонлик шоирга ёзган  хатларидан бири 
Ҳамза архивида сақланади. Унда бундай сўзлар 
ёзилган:

“Муҳтарам Ҳамза афанди! Илтимос қила-
ман, ушбу хатни олув билан тезлик ила “Садои 
Туркис тон”нинг биринчи ададиға бир яхши шеър  
(газета хусусинда) ёзиб юборинг. 

Адрес бу: Андижан, редакция газеты «Туркес-
танский голос».  “Садои Туркистон” учун. 

Эҳтиром билан идора номина (Абдулҳамид)”.
Ҳамза архивидаги маълумотларга қараганда, 

бу икки шоир  ўртасидаги алоқа расмий йўна-
лишда кечибгина қолмай, улар бир-бирларининг 
янги асарларидан хабардор бўлиб, ўзаро фикр 
алмашиб туришган. Номаълум муаллифнинг 
Ҳамзага йўллаган хатидан маълум бўлишича, 
Чўлпон “Икки кўриниш” деган пьеса ҳам ёзган 
ва уни  дастлаб бояги номаълум муаллифга бер-
ган. Шу асардан хабар топган Ҳамза Чўлпоннинг 
янги асари билан қизиқиб, уни Х.дан сўраб олган. 
1927 йил 1 ноябрь санали бу хат бундай сўзлар 
билан бошланади:

“Ҳамзахон ака! Сизга илтимос шулки, шу 
борган киши билан мендан олғон Чўлпонни(нг) 
“Икки кўриниш” деган пьесасини юборишингизни 

сўрайман. Чунки қишлоқдан бир киши келиб, шу 
пьесани олиб кетиш учун қараб ўлтурубдур. Ҳав-
лингизга 3 марта бориб тополмадим...”.

Орадан бир кун ўтгач, 2 ноябрда ўзбек театри-
нинг асосчиларидан бири Миршоҳид Мироқилов 
Ҳамзага бундай хат билан мурожаат қилган:

“Ҳамза афанди, Сиз кетгандан кейин ўртоқ 
Ҳакимов бирлан Бобоев келиб, Чўлпонни пьеса-
си ўқиб чиқилди. Шул артистларни(нг) хоҳишига 
қараб, янгиликни назарда тутиб, репетиция қи-
линсин, деб Бобоев менга топширди. Ролларни 
бўлиб, тақсим қилдик. Иккинчисига Сизни(нг) 
комедиянгизни қўймоқчи бўлдик...”.

Бу хатдан маълум бўлишича, 1927 йилда  
Қўқон театри Чўлпоннинг “Икки кўриниш” ва 
Ҳамзанинг аввал ёзилган комедияларидан бири-
ни саҳналаштирган ва уларнинг ҳар иккаласини 
бир кечада томошабинлар эътиборига ҳавола 
қилган.

Ўтган асрнинг 20 – 30-йилларида яшаган 
ёзувчи ва санъаткорлар фақат ижодий масалалар 
билангина шуғулланиб қолмай, жаннатмонанд 
юртимизнинг сўлим жойларига бориб, маданий 
ҳордиқ ҳам чиқаришган. Шундай гурунг лардан 
бири 1926 йил 8 июлда, чамаси, Марғилонда 
бўлган ва гурунг қатнашчилари улар даврасида 
ҳозир бўлмаган Ҳамзага бундай хат ёзиб юбо-
ришган:

“Қадим қадрдон Ҳамза! Москвадаги ўзбек те-
атр мактаби билан бирга Марғилон ва Сим2 ларга 
келиб, бир кеча қўниб ўтдик. Мактабимиз келгу-
си йилда тугайдур ва ундан сўнг асосий ўзбек те-
атруси тузиладур. Шуни назарда тутиб, Сизнинг 
қаламингизга баракат тилаймиз. Опера ёки опе-
ретта ёзинг, демайман, у иш доҳийларнинг иши. 
Вақти-ла, балки, ёзарсиз, ҳозирға драм, чолғили 
драм ва комедиялар ёзишингиз лозим. Такрор 
қаламингизга барака тилаб, 

Чўлпон”.
Миршоҳид аканинг хати бир варақ  қоғознинг 

бир томонини, Чўлпоннинг хати эса иккинчи то-
монини тўлдиргани учун давранинг учинчи қат-
нашчиси  ўз сўзини Чўлпон ёзувидан ортиб қол-
ган жойга ёзган:

“Ҳамза ака! Жой бўлмағони учун шу қуйи-
даги самимий сўзимни айтаман: Аввал3да 
нима қилиб ётибсиз? Биз Марғилонингизда 
шафтолиранг бўлиб мана шу кун театр бермак-
чимиз,

Уйғур”.
Ўзбек адабиёти ва театрининг бу уч афсона-

вий сиймоси яна бир афсонавий сиймо – Ҳамза 
билан самимий дўст бўлишган...

Ҳамзанинг ХХ аср ўзбек адабиёти тараққи-
ётига қўшган ҳиссаси шу қадар каттаки, усиз  шу 
давр адабиёти ҳавоси чиққан пуфакдек пучайиб 
қолади.

1“Военное собрание” – Чор Россияси даврида Тур-
кистоннинг марказий шаҳарларда турли йиғилишларни 
ўтказиш мақсадида қурилган бино.

2 Сим – Фарғона.
3 Аввал – Қўқон яқинидаги қишлоқ. Ҳамза шу ерда 

туғилган.

БИЛМАГАН ҲАМЗА

– Бир муҳим гап ичимда қолиб кетма-
син, сенга айтиб қўяй, журналист болам, 
– деган эди ая 2012 йилнинг қиш чилласи-
да Ўзбекистон радиоқўмитасида учрашиб 
қолганимизда. – Менинг асли исмим Ул-
либиби бўлган. Ҳозир ҳам қариндошларим 
мени шу исм билан чақиришади. Отам Қур-
бонбой Исмоилов “Инқилоб қуёши”, яъни 
ҳозирги “Хоразм ҳақиқати” газетасида 
масъ ул котиб бўлиб ишларди. Ҳамкасбла-
ридан бири “Қ.Исмоилов руҳоний, мутаас-
сиб одам. Уни совет жамиятига ёт унсур-
лиги сабаб жазолашингизни сўрайман”, 
деб НКВДга чақув хати ёзибди. Тўғри, отам 
художўй, намозхон, лекин илғор фикрли, 
янгиликни қўллаб-қувватловчи инсон бўл-
ган. Изига тушишганини пайқаган куниёқ 
уйга тез етиб келиб: “Уллибибини бундан 
кейин Коммуна деб атанглар. Агар биров 
“Қизинг нинг исми ким?” деб сўраса, “Ком-
муна” деб жавоб беринглар”, дебди ва бу 
гапни қўшниларимизга ҳам айтиб чиқибди. 
Отагинамнинг зийраклигини қаранг! Шу 

куни кечқурун отамни НКВДчилар қўлига 
кишан солиб олиб кетишибди, тонггача 
сўроқ қилишибди.

– Сен совет тузумига қарши ёт унсурсан. 
Айбингни бўйнингга ол. Қийнаб ўтирмай-
миз, – дебди уни тергаётганлардан бири. 

– Қанақасига ёт унсур бўлай?! Ахир, 
мен шу замонни яхши кутиб олганим учун 
ҳам қизимнинг исмини Коммуна деб қўй-
ганман, – дея жавоб қилибди отам.

Ўша тунда бегона шахслар қўшнилари-
мизникига келиб: “Қурбонбой Исмоилов-
нинг қизининг исми нима?” деб сўрашган. 
Меҳрибон қўшниларимиз отам ўргатиб 
қўйгандек: “Ҳамсоямизнинг қизининг исми 
Коммунахон”, деб жавоб беришибди. Ана 
шундан кейин отамни терговчи қўйиб 
юборибди. Отам уйга кела солиб, мени бе-
шикдан олиб: “Мени балолардан асраган 
қизим!” деб ўпиб, йиғлаган экан...

Коммуна 13 ёшга қадам қўйганда 
Қурбонбой ака уни Урганчда янги ташкил 
қилинган Хоразм ўқитувчилар тайёрлаш 

курсига олиб боради. Ушбу курсда таълим 
олаётган Коммуна қисқа даврда бўш қол-
ди дегунча дугоналарига лапарлар айтиб, 
рақс тушиб берган, уларнинг кайфиятни 
кўтаришга ҳаракат қилган. Ўша йиллари 
Иккинчи жаҳон уруши давом этар, ҳамма 
фронт учун ишларди. 1942 йили Ўзбекис-
тон халқ артисти Гавҳар Раҳимова раҳ-
барлигида, Ўзбекистон Марказий ижроия 
қўмитаси раиси Усмон Юсупов таклифига 
биноан, қўшиқчи-жангчи аёллар бригадаси 
ташкил этилади. Концерт бригадасида 16 
нафар хотин-қиз фаолият кўрсатарди.

1943 йилнинг февралида мазкур кон-
церт бригадаси Хоразмда ижодий сафарда 
бўлиб, мудофаачилар учун янги дастурлар 
тайёрлаётган эди. Ёш Коммуна бу вақтда 

Хоразм ўқитувчилар тайёрлаш курсида таҳ-
сил оларди. Бир куни сабоқдош дугонала-
ри: “Коммуна, яхшигина овозинг бор. Бир 
лапар қойиллатсанг-чи”, деб қолишади. 
Айни шу пайтда Гавҳар опа навбатдаги дас-
тур намойишидан олдин шаҳар айлангани 
чиққан экан. Ҳамроҳлари билан кетаётиб, 
яқин-атрофдан таралаётган майин, ширали 
овозни эшитиб тўхтайди. Ҳамроҳларидан 
бири овознинг билим маскани биносидан 
келаётганини айтиб, пастқамгина дера-
задан ичкарига мўралайди. “Вой-бўй, бу 
ерда дўмбоққина бир қиз лапар айтмоқда”, 
дейди кўзларини ичкаридан узмай.

Қиз куйлаётган лапар авжга чиқа бош-
лайди. У рақс тушиб, лапарни давом этти-
ради. Бир маҳал гир айланиб “шоҳ синди” 
рақс усулини бажараётиб, эшик олдида 
илиқ табассум билан уни тинглаб турган 
истараси иссиқ аёлга кўзи тушади. Уялиб 
дугоналарининг панасига беркинмоқчи 
бўлади. Кутилмаганда ўша аёл қарсак ча-
либ, унинг ёнига келади ва:

– Дим зўр, дим зўр, – дейди хоразмча 
шевада. – Булбулдай овозинг, парилардай 
нозинг бор экан. Отинг ким санинг?

– Коммуна! – ийманиб жавоб беради 
қиз.

–Мендан уялма, мен... – деб аёл ўзини 
таништирмоқчи бўлади. 

Қиз эса ногаҳон: “Мен Сизни танийман. 
Концертларда кўрганман. Сиз Гавҳар опа-
сиз-а, Тамарахонимнинг синглиси!”,  дейди 
дадиллик билан. 

–Яша, Коммуна! Ёшинг нечида? Тош-

кентга кетишни хоҳлайсанми? У ерда ўқиб, 
катта санъаткор бўласан, – дейди у аёл...

– Хаёлимда артист бўлиш орзуси йўқ 
эди ўшанда. Ҳатто вояга етгач, ким бўли-
шимни аниқ тасаввур  қилолмасдим, – деб 
Гавҳархоним билан бўлган илк учрашувини 
эслаганди Коммуна Исмоилова. – Тошкент 
тўғрисида отам ва ўқитувчиларимдан кўп 
эшитган бўлсам-да, ўзим бориб кўрма-
ганим алам қиларди. Тошкентда Ҳалима 
Носирова, Тамарахоним ва Мукаррама 
Турғунбоева каби санъаткорлар ёниб ижод 
қилишларини билардим. Гавҳархонимнинг 
“Тошкентга кетишни хоҳлайсанми?” деган 
саволига ич-ичимдан жон-жон деб турган 
бўлсам-да, “Отам рухсат берармикан?!” 
деб қўя қолдим... 

Гавҳархоним қизнинг ота-онаси билан 
танишиб олади. Қурбонбой оға, гарчи ўз 
даврининг кўзга кўринган зиёлилардан 
бўлса-да, фарзандини Тошкентга юбо-
ришга осонгина рози бўлмайди. Онаизори 
Бикажон опа болажон, ширинсухан аёл 
бўлиб, хушфеъллиги билан меҳрини ий-
дирар эди. Уларнинг розилигини олгунча 
Гавҳархонимнинг илиги узилади. “Оталик 
ҳам, оналик ҳам энди ўзингга. Қизимни 
ўзинг ўқитиб, одам қил”, дейди Қурбонбой 
оға Коммунани Г.Раҳимова қўлига топши-
раётиб. 

Коммуна Исмоилова жангчи аёллар 
дастасида хизмат қила бошлаган даст-
лабки ойларда иш ҳақи ниҳоятда кам 
эди. Бир ой ишлаб топган маоши икки-уч 
кунлик еб-ичишга етарди, холос. Шундай 
бўлса-да, у қийинчиликларнинг ўткинчи 
эканига, ҳаммаси изига тушиб, санъатда ўз 
йўлини топиб кетишига қаттиқ ишонарди. 
У ҳар куни репетициялардан сўнг таниқли 
санъаткорларникига бориб, уй юмушлари-

СУРОНЛАРНИ ЕНГГАН САНЪАТКОР
Афсонавий Қақнус қўшиғини хоразмликлар Оловқуш дейишади. У 

ўт ичида туғилиб, камолга етгани ҳақида ривоятлар кўп. Ўзбекистон 

халқ артисти, элимизнинг ардоқли санъаткори Коммуна Исмоилова-

нинг истеъдоди, ижодий фаолияти оловли, долғали даврларда шакл-

лангани боис бу инсонни Оловқушга ўхшатаман. 

Коммуна Исмоилованинг асли исми Уллибиби, яъни Улуғбиби бўл-

ган. Одатда, хоразмликлар бу исмни тўнғич қиз фарзандга қўйиша-

ди. Хивалик Қурбонбой Исмоилов хонадонида 1927 йил 15 декабрда 

дунёга келган чақалоқнинг исмини Коммуна деб ўзгартирилишининг 

тарихи бор. 

га қарашар, бунинг эвазига кунлик ейиш- 
ичиш эҳтиёжини қондириб, ойлик маоши-
ни қимтиб, жомадонининг бир чеккасида 
асраб юрарди. Унинг пул жамғараётганини 
сезиб қолган Гавҳар Раҳимованинг сингли-
си Лиза Петросян:

– Зўр нарса олиш ниятинг борга ўхшай-
ди. Нима олмоқчисан, туфлими? Тўғриси, 
туфлинг жуда эскирибди, – деб қолди.

– Йўқ, опа, – деди Коммуна дилидаги-
ни очиқ айтаётганидан уялинқираб. – Ҳаде-
май жангчиларга концерт беришга жўнай-
миз. Урушдаги юртдошларимизга совға 
олиб бормоқчиман.

– Ақлингга балли, Коммуна! – деганди 
ўшанда Лиза опа.

Ёш Коммунанинг бу ҳаракати ташаббус 
сифатида қўллаб-қувватланади. Концерт 
бригадаси аъзоларининг кўпчилиги фронт 
учун совға тўплашга бел боғлаб қолишди.

1943 йилнинг 25 июнида Гавҳар Раҳи-
мова бошчилигидаги концерт бригадаси, 
поездда Москвага етиб келган ўзбекистон-
лик санъаткорларни илиқ кутиб олган Мар-
казий зобитлар уйи маъмурияти уларга 
Биринчи ва Иккинчи Украина фронтларига 
йўлланма берди. Ўшанда Украина тупроғи-
да шиддатли жанглар давом этаётган эди. 
Жангчилар орасида ўзбек фарзандлари 
ҳам бор эди. Мазкур концерт бригадаси-
нинг улкан хизматларидан яна бири шу 
бўлганки, улар уруш ичкарисидагиларга 
юртдошларидан ва мамлакат ичкарисига 
жангчилардан хат-хабарлар ташиб, омма-
вий ахборотни тарғиб қилишни ўзлари учун 
бурч деб биларди. 

Давоми 6-саҳифада

С У Р О Н Л А Р Н И  Е Н Г ГА Н  С А Н Ъ АТ К О Р

1943 йил 15 декабрь. Белоцеркс. 
Душман устидан ғалаба қозонаётган гене-
рал-майор Шевченко қўмондонлигидаги 
дивизиядагиларни қутлаш, уларга омад 
тилаш мақсадида Гавҳар Раҳимова бош-
чилигидаги концерт бригадаси дивизия 
штабига ташриф буюрди. Ўзбек санъаткор-
ларини очиқ чеҳра билан қарши оларкан 
Шевченко: “Гавҳар Артёмовна, аввал қиз-
ларнинг қўлидан бир мазза қилиб ўзбекча 
палов есак. Кейин ажойиб қўшиқлардан 
эшитардик”, дейди. Қизлар душман вай-
рон қилиб қочиб қолган мактаб биносини 
супуриб-сидириб, палов дамлашга кири-
шади. Пақирлар қозон вазифасини ўтайди. 
Сабзи ўрнига лавлаги солинган бўлса-да, 
паловмисан, палов бўлади. Ўша куни Ком-
мунанинг таваллуд топган куни эди. Бундан 
воқиф бўлган қўмондон: “Санъат оламида-
ги митти қушчанинг уруш тугагач, катта 
саҳналарда қўшиқ куйлаганини кўриб завқ 
олиш ҳаммага насиб этсин. Коммуничка – 
ўзбек аёли мардлигининг тимсоли!” , дей-
ди.

Шундан сўнг концерт бригадаси Рокос-
совский қўмондонлиги остидаги жанггоҳга 
боради. Санъаткорлар дастурни намойиш 

қилганидан сўнг маршал: “Энди сизларни 
ўзбекистонлик мард ва фидойи ўғлон Со-
бир Раҳимов дивизиясига кутилмаган туҳ-
фа қилиб жўнатаман”, дейди. Собир Раҳи-
мов юртдошларини қучоқ очиб кутиб олади. 
У Гавҳархонимга: “Бир ош дамласангиз, 
мусулмончасига ошамлаб есак”, дейди. 
Қизлар пақирларни тозалаб, ош дамлашга 
уринадилар. Ошни иштаҳа билан танаввул 
қилган Собир Раҳимов: “Уруш тугаса, Тош-
кентга бориб катта тўй қиламан. Уйимнинг 
тўрига сизларни ўтқазиб қўяман”, деб ният 
қилади. Тамаддидан сўнг хоразмлик ёш 
санъаткорга Муқимий ғазалига басталанган 
“Маҳвашим” ашуласини қайта-қайта куй-
латиб, кўзларини хиёл юмганча сел бўлиб 
тинглайди. 

– Генерал Собир Раҳимов ерга тўшалган 
сомон устида ёнбошлаб ётар, мен “Маҳва-
шим”ни куйлаб тугатишим билан кўзини 
оҳиста очиб: “Синглим, шу қўшиқни яна бир 
марта айтиб бер, илтимос”, дерди. Ашулани 
беш марта куйлаб берганман, – дея эсла-
ганди Коммуна ая.

Баҳор бошланиб, табиатда уйғониш 
мавсуми кезарди. Мамлакат ичкарисидаги 
уруш деярли тугаб, Иккинчи фронт очилиб, 
жанг душман босиб олган Оврўпа мамла-
катларида давом этарди. Гавҳар Раҳимова 

бошчилигидаги ансамбль II Белоруссия 
фронтига етиб келганида,  бу ердаги 
ҳарбийлар уларни паришон аҳволда қар-
ши олишди. Санъаткорлар истиқболига 
пешвоз чиққан Леонид Юсупов (Усмон 
Юсуповнинг асраб олган ўғли, асл исми 
Асқар, уруш пайти С.Раҳимовнинг адъю-
танти бўлиб хизмат қилган) Гавҳархоним-
нинг бағрига отилганча йиғлаб юборди. У 
ўзини ўнглаб ололмай хонимнинг қўлига 
генералнинг қонга беланган илма-те-

шик ҳарбий кителни тутқазди. “Оғамиздан 
айрилиб қолдик”, – деб йиғлар эди Л.Юсу-
пов. Штаб ичкарисида генералнинг боши 
мажақланган жасади стол устига ётқизиб 
қўйилган экан. Ўзбек қизлари нолаи фарёд 
қилиб йиғлай бошлади. Генералнинг жаса-
дини қучоқлаб, айтиб-айтиб йиғлаётганларга 
қўшилиб Коммуна ҳам: “Оғажон, кўзингизни 
очинг. Ахир, Тошкентда тўйлар қиламиз де-
ган эдингиз-ку”, – деганча ўкириб йиғлаб 
юборди.

Уруш тугагач, Коммуна Исмоилова 
ҳар куни ўнлаб мактуб оларди. Уларни 
асосан жанггоҳларда унинг қўшиқлари-
ни тинглаган, ғалаба кунларига соғ-омон 
етиб келган собиқ жангчилар йўллашар-
ди. Шунингдек, у қаерга концерт беришга 
борса, ўша ерда собиқ жангчилар, ҳамон 
фарзандини интизорлик билан кутаёт-
ган муштипар оналар қучоқ очиб, кўз ёш 
билан қарши олишарди. Унинг “Ўғлима 
ўхшайди овозинг сенинг” ашуласи шу 
қадар оммалашиб кетган эдики, гўё унда 
минглаб оналарнинг нолиши, фарёди му-
жассамдек эди. Ҳатто, 1951 йил Москва-
да бўлиб ўтган Ўзбек санъати декадасида 
“Большой театр”даги чиқишларини кўз ёш 
билан томоша қилиб ўтирганлар орасида 
ҳашамдор мундир кийиб олган ҳарбийлар 
ҳам кўп бўлди.

– Ҳаммасидан ортиқ мени қувон-
тирган нарса шу бўлдики, – деган эди 
Коммуна Исмоилова, – “Большой театр” 
залининг олдинги қаторида мени кўзла-
рида ёш билан томоша қилиб ўтирган ге-
нерал-майор Шевченкони кўриб қолдим. 
У жанггоҳларда менга оқ йўл тилаган 
маҳоратли қўмондон эди. Танаффусда 
қучоқ очиб кўришиб, дилдан гурунглаш-
дик. Қўмондон рафиқаси билан томошага 
келган экан. Улар мени уйига меҳмон-
га таклиф қилишди. Дўстларим билан 

бордик. “Коммуничка, сени концертда 
Ўзбекистонда хизмат кўрсатган артист 
деб эълон қилишди. “Москва оқшоми” 
(“Вечерняя Москва”) газетасида ёзили-
шича, бу унвонни 1949 йили олибсан. 
Эсингдами, туғилган кунингни жанг май-
донида ғарибона нишонлаётиб, машҳур 
артист бўлиб, катта саҳналарда қўшиқ 
куйлаганингни мириқиб томоша қилиш 
ҳаммамизга насиб қилсин, деб тилак 
билдирган эдим. Не бахтки, тилакларим 
рўёбга чиқди”, деган эди Шевченко кўз-
ларига севинч ёши қалқиб.

Урушдан кейин Коммуна Исмоилова 
“Ўзбекистонда хизмат кўрсатган артист”, 
“Ўзбекистон халқ артисти” деган шараф-
ли унвонлар билан тақдирланди. Огаҳий 
номидаги Хоразм вилояти театрида, 
Ўзбекистон филармониясида, Юнус Ра-
жабий раҳбарлигида ташкил қилинган 
Ўзбекистон Мақом ансамблида, Маннон 
Уйғур номидаги санъат институти ҳамда 
Тошкент маданият техникумида сама-
рали меҳнат қилди. Тўрт юздан ортиқ 
қўшиқлари ёзиб олиниб, Ўзбекистон ра-
диосининг “Олтин фонд”ига муҳрланди. 
Юзлаб шогирдларни тарбиялаб камолга 
етказган улуғ санъаткорнинг номи дил-
ларда мангу барҳаёт.

Эрпўлат БАХТ

Давоми, бошланиши 5- саҳифада

Фестиваль давомида кўплаб халқлар 
маданияти, уларнинг анъанавий, кўп асрлик 
тарихий ўйинлари билан танишдик. Тадбир 
давомида Шарқ ва Осиё давлатларининг рақс 
жамоалари профессионал савияси, саҳна ма-
данияти, юксак артистизми, шунингдек, ўз 
халқларининг характери ва образини намо-
йиш этиши билан барчани ҳайратга солишди. 

Ўзим учун бир неча жамоани кашф эт-
дим ва уларга ҳавас қилдим. Арабистондан 
келган мисрлик раққос йигитлар нафақат 
анъанавий ўйинлари, қолавер-
са, ўзларининг саҳнавий рақс 
композиция ларида инсон ҳа-
ётини келажак ва ўтмиши билан 
боғлаб, эзгулик ва умуминсо-
ний фазилатларни намойиш эт-
дилар. Нафақат рақснинг жози-
бадорлиги, томошабоблигини, 
балки фалсафий ва руҳий кучга 
эгалигини кўрсата билдилар. 

Ҳиндистондан Хива шаҳри-
га ташриф буюрган истеъдодли 
якка рақс ижрочиси қадимий, 
классик “Бхарат натьям” мак-
таби асосида “Рамаяна” ҳамда 
“Маҳобҳорат” асарларидан лавҳалар кўрсат-
ди. Бу билан бизнинг “Авесто” адабий ёд-
горлигимизни эслатиб, икки халқ ўртасидаги 
маънавий бирликни намойиш қилди. 

Халқ рақс жамоалари орасида Россия, 
Болгария, Германия, Малайзия, Озарбойжон, 
Қирғизистон, Тожикистон, Индонезия давлат-
ларининг ансамбллари ноёб халқ ўйинларини 
намойиш этиб, бизни ўйлантириб қўйиш-
ди. Яъни бугун миллий рақс санъатимизда 
келгусида амалга оширадиган ишларимиз 
жуда кўп эканини сездик. Ушбу халқаро 
фестивалда камчиликларимиз яққол кўзга 
ташланиб қолди. Гап шундаки, устоз Мукар-
рама Турғунбоева, Исаҳор Оқилов, Қундуз 
Миркаримова ва уларнинг шогирди Юлдуз 
Исматова вафотларидан сўнг миллий рақс 
санъатимизда маъно ва фикр, теран мазмун 
саёзлашди. Миллий рақс асарларимизнинг 
аксарияти бугун, афсуски, фақат жозиба-
дорлиги ва томошабоблиги билан саҳнамиз-

ни тўлдириб турибди. Қодир Мўминов ва 
Зиёда Мадраҳимова бошчилигидаги “Ўз-
бекистон” ва “Баҳор” халқ рақс ансамбл-
лари амалга ошираётган ижодий ютуқлар 
мавжуд нуқсон ва камчилик лар орасида 
кўринмай қолаяпти. Бу соҳада бугун жид-
дий бурилиш, ўзгариш зарур. Томошабин-
нинг кўзини қамаштирадиган бир нечта 
раққоса қизлар ансамбллари, уларнинг 
мантиқсиз саҳна асарлари бугун рақс 
санъатимизни хиралаштираяпти. Бу ҳақда 

биз 2017 йили “Миллий рақс санъатининг 
ривожланиш тарихи, долзарб муаммола-
ри ва замонавий концепциялари” мавзу-
сида ўтказилган республика илмий-ама-
лий анжуманида батафсил гапирган эдик. 
Афсуски, кўп масалалар қоғозда қолиб 
кетмоқда. Бу аҳволда кўп асрлик миллий 
рақс санъатимизда даврлар оша йиғилган 
ижодий ютуқларни йўқотиб қўйишимиз 
турган гап. Битта “Лазги” рақси билан че-
гараланиб қолмасдан, масалага комплекс 
ёндошишимиз зарур. 

Фестиваль доирасида бўлиб ўтган 
“Хоразм “Лазги” рақси: жаҳон миллий 
рақсларининг ривожланиши ва уларнинг 
ҳозирги даврдаги аҳамияти” мавзусидаги 
илмий-амалий конференция ишида ишти-
рок этган шарқшунос олимлар, санъатшу-
нос ва рақсшунос тадқиқотчилар халқлар-
нинг маданияти, уларнинг анъанавий 
рақслари, ютуқ ва камчиликлари борасида 

фикр юритиб, жаҳон цивилизацияси ва 
унинг маданияти олдида турган муам-
молар биргаликда ҳал этилиши зарурли-
гини ўртага ташладилар. Бу муаммолар-
нинг ечимини топиш учун, авваламбор, 
Шарқ-Осиё мамлакатларининг рақсшу-
нос ва хореографлари Халқаро ассоциа-
циясини Тошкент шаҳрида ташкил қилиш 
масаласи кўтарилди. Шарқшунослик 
фани ҳам рақс йўналиши билан ҳам-
жиҳатликда ривожланиши лозимлиги 
борасида фикр юритилди. Конференция-
да Ўзбекистонда рақсшунослик фани 
ривожланиши учун Маданият вазирлиги 
таркибида Миллий рақс ва хореография 
илмий-тадқиқот институти ёки маркази 
ташкил этилиши, “Миллий рақс санъати” 
журнали чоп этилиши тўғрисида ҳам гап 
борди. 

Бугун Бухоро, Хоразм ва Фарғо-
на-Тошкент шашмақоми ва мақом ижо-

диёти тўлиқ ривожланаётгани 
йўқ. Зеро, мақом ижодиёти рақс 
олами билан чамбарчас боғлиқ. 
Мақомларнинг ярим палласи 
ғазал, ярим палласи рақс санъ-
ати билан тирик. Шундай экан, 
мақом санъати ҳар томонлама 
ривожланиши учун мақом ан-
самблларининг ўзларида алоҳи-
да миллий рақс гуруҳлари бўли-
ши кераклиги аён бўлди. 

Яна бир гап. Йилдан-йилга 
Тошкент, Андижон йигитлар рақс 
мактаби йўқолиб бормоқда. Бу 
хавотирли ҳолатнинг олдини 
олиш учун Ўзбекистон давлат 

филармонияси қошида “Дилхирож” йи-
гитлар рақс ансамблини тузиш вақти 
аллақачон келди. Конференция ишти-
рокчилари Бухоро рақс мактаби ҳақида 
ҳам фикр билдирдилар. Афсуски, бугун 
кўп асрлик Бухоро рақс санъати Бухо-
ро аҳолиси учунгина хизмат қилмоқда. 
1980–2000 йиллар давомида самарали 
фаолият кўрсатган “Зарафшон” ашула 
ва рақс ансамбли яна қайтадан тиклани-
ши зарур. Хуллас, амалга ошириладиган 
ишлар жуда кўп. 

Ўйлаймизки, миллий рақс санъати-
миз ва унинг намояндалари ўзбек халқи-
нинг маданиятини жаҳон узра тарғиб 
қилиш йўлида беминнат хизмат қилиб, 
изланишда давом этадилар. 

Г.УМАРОВА 

ёзиб олди

ХАЛҚАРО ФЕСТИВАЛ ШУКУҲИ
Маълумки, Хоразмда “Лазги” халқаро рақс фестивали кўтаринки 

руҳда ўтди. Ана шу нуфузли халқаро анжуманда ташкилий қўмита аъзо-

си сифатида қатнашган таниқли балетмейстер, санъатшунос Аҳмаджон 

РАҲИМОВнинг таассуротлари ва фикр-мулоҳазаларини эътиборингизга 

ҳавола этамиз. 

Ушбу халқаро амалий анжуман, аввало, миллий маданиятимиз ва санъ-

атимиз нақадар бой ва катта тарихга эга эканини дунё халқларига кўз-кўз 

қилди. Уч минг йиллик “Лазги” рақси бугун бутун жаҳонни ўзига қаратди. 

“Ўзбекистон адабиёти ва санъати” газетаси жамоа си 
таҳририят ходими Эркин Ҳожимуҳамедовга отаси

Баҳодир ДЕҲҚОНБОЕВнинг
вафоти муносабати билан чуқур ҳамдардлик изҳор 
этади.

ЎЗБЕКИСТОН ДАВЛАТ САНЪАТ ВА МАДАНИЯТ 

ИНСТИТУТИ БЎШ (ВАКАНТ)

ЎРИНЛАРГА ТАНЛОВ ЭЪЛОН ҚИЛАДИ

“Эстрада ва оммавий томошалар санъати” 

кафедраси га профессор (1), доцент (1),“Кино, теле-

видение ва радио режиссёрлиги” кафедрасига до-

цент (1), “Овоз режиссёрлиги ва операторлик маҳо-

рати” кафедрасига профессор (1), “Санъатшунослик 

ва маданиятшунослик” кафедрасига катта ўқитувчи 

(1), “Мусиқали, драматик театр ва кино актёрлиги 

санъати” кафедрасига доцент (1), катта ўқитувчи 

(1), “Мусиқий-назарий фанлар” кафедрасига доцент 

(1),“Вокал” кафедрасига профессор (1), доцент (1), 

“Ижтимоий-гуманитар фанлар” кафедрасига доцент 

(1),“Чолғу ижрочилиги” кафедрасига доцент (1),“Ахбо-

рот технологиялари” кафедрасига катта ўқитувчи (1).

Танловда иштирок этиш учун қуйидаги ҳужжатлар 

тақдим этилиши лозим:

1. Ректор номига ариза;
2. Ишловчининг шахсий варақаси;
3. Маълумоти, илмий даражаси, илмий унвони ҳақидаги 

дип лом нусхалари;
4. Паспорт нусхаси;
5. Илмий ишлар рўйхати (илмий котиб томонидан тас-

диқланган ҳолда);
6. Малака оширилганлиги тўғрисидаги гувоҳнома нусхаси;
7. Меҳнат дафтарчасининг нусхаси.
Ҳужжатлар эълон чиққан кундан бошлаб 1 ой муд-

датда қабул қилинади.

Манзил: 100164, Тошкент ш., Яланғоч даҳаси, 127 “а”-уй.
Телефонлар: 71-230-28-02, 71-230-28-11.

Ўзбекистон давлат хореография академиясининг иқтидор-
ли талабаларидан бири Дилбарой Комилжонова тиришқоқлиги, 
интилувчанлиги билан бошқа талаба-ёшлардан ажралиб тура-
ди. У ёшлик чоғларидан билим олишга жуда чанқоқ, ҳаракат-
чан қиз бўлган. Куни келиб бу ҳаракатлари, ниятлари ўз кучини 
кўрсатишига ишонган Дилбарой меҳнат қилишдан тўхтамади. 
Болалигидан рақсга бўлган қизиқиши кейинчалик мақсадга ай-
ланди. Ўзининг ва оила аъзоларининг хоҳиш-истаклари билан 
Фарғона вилоятидаги “Фарғона маданият уйи”нинг рақс тўга-
рагига борди. Бир муддат тўгарак 
аъзолари қатори катта-кичик бай-
рамларда фаол иштирок этди. 

Умумтаълим мактабини та-
момлагач, 2016 йили Фарғона 
санъат коллежига ўқишга кирди. Устози Набижон Раҳимовнинг 
“Сен, албатта, ўз ўрнингни топасан, сендан умидимиз катта”, 
деган сўзлари Д.Комилжоновага куч-ғайрат, шижоат бағишла-
ди. Меҳнат ва изланишлари беиз кетмади. 2019 йили респу-
бликамизда бўлиб ўтган “Ёш ижрочилар” танловида қатнашиб, 
1-ўринни эгаллади. Шу билан бирга Ўзбекистон давлат хорео-
графия академиясига имтиёзли равишда ўқишга қабул қилин-
ди. Айни пайтда Академияда ўзбек рақси асосчиси Мукаррама 

Турғунбоеванинг суюкли шогирдларидан, ўз касбининг моҳир 
устозларидан таҳсил олиб келмоқда. У ўқиш билан биргалик-
да “Баҳор” давлат рақс ансамблида фаолият олиб бормоқда. 
Зеро, дунёга машҳур “Баҳор” ансамблининг қайта тикланиши 
талаба-ёшлар учун улкан имкониятлар эшигини очди, десак 
муболаға бўлмайди. Ансамблнинг бадиий раҳбари, Ўзбеки-
стонда хизмат кўрсатган артист Зиёда Мадраҳимова шогирд-
ларидан бор билими ва меҳрини аямай, рақс сирларини ўрга-
тиб келмоқда. 

Д.Комилжонова Ўзбекистон Ре-
спубликаси талабалари учун таъсис 
этилган давлат стипендияси танловида 
иштирок этиб, Ислом Каримов номида-
ги давлат стипендияси соҳибаси бўлди. 

Ишонамизки, хореография санъатида таълим олаётган, бу 
нафис санъат турига меҳр қўйган ҳар бир ёш раққоса кела-
жакда ўзбек миллий рақс санъатини дунёга тарғиб қилишда, 
унинг ривожига ҳисса қўшишда куч-ғайратини аямайди. 

Шаҳзода ХУДОЙНАЗАРОВА,

Ўзбекистон давлат хореография академияси

бўлим бошлиғи

ЁШ РАҚҚОСАНИНГ 
ЮТУҒИ

Чегара – бу давлатларни бир биридан ажратиб турувчи бир 
ёки икки чизиқли ҳудуд бўлиб, унинг орасида нейтрал,  яъни бир 
бирига дахл қилмайдиган кичик ҳудуд ҳам бор. Вилоят, туман, 
хўжалик ва маҳаллалар ўртасида эса, асосан дарё, канал, йўл 
ёки кичикроқ бўлса-да ариқ ва зовурлар борлиги сир эмас.

Аммо кишилар яшайдиган масканлар – уйлар ва ҳовлилар 
ўртасида, асосан, девор, тўрли сим ёки тиконли симлар бўлиши 
барчамизга маълум. 

Яқинда бир таъзияда қатнашдим. Тумонат одам йиғилган. 
Таъзияга келувчилар қўшнилар ҳовлисини ўраб тортиб қўйилган 
тиконсимлар орасидан аранг ўтиб келишар эди. Бири бошини 
чайқаса, бошқаси нафсингга ўт тушсин дегандай, пичирлаб ҳам 
қўярди. Машиналар эса анча масофагача олди билан кириб, 
орқаси билан қайтиб чиқишга мажбур.

Ҳа, бугун бундай манзара кўпчиликка таниш. Қуп-қуруқ бийдай 
далани тўрсим ёки тиконли симлар билан ўраб олган кишиларни 
эса бу ҳол заррача қизиқтирмайди. Баҳона – молига хашак керак. 
Аслида у ерда ўсган хашак бир қўзининг қорнини тўйдирмаса-да, 
уй эгасининг кўзини тўйдираётган бўлса ажаб эмас.

Баъзи жойларда айрим кишилар йўл устига қўшимча бино-
лар ҳам қуриб олишган. Бу ерга қурманг, қўшни, деганларнинг 
эса гапига кирмайди. Бундан ўзи ҳам, бошқалар ҳам, бирон юк 
машинаси келганда, қийналишаётгани аниқ. Аммо не қилсин, ер 
тўйса-да кўзи тўймаса... 

Шундайларга қарата қуйидаги саволларни бергинг келади: 
-Нима қонуний-ю, аммо мантиқий эмас? 
-Нима мантиқли-ю, лекин қонуний эмас?
-Нима қонуний ҳам эмас, мантиқий ҳам эмас?
Уйлар қонуний қурилгандир, аммо ҳовли чегараси мантиқий 

эмас. 
Агар у мантиқий бўлса-да, қонуний эмас. Чунки қонун бунга 

йўл қўймайди. Қолаверса, бундан қўни-қўшни рози эмас экан, 
улар қонуний ҳам эмас, мантиқий ҳам эмас. 

Шундай экан,чегаранинг чегараси қаерда?
Бизнингча – нафсда. Нафсингизни жиловланг, азизлар!

Шуҳрат РЎЗИЕВ, 

журналист

